
If you would like this information in another official language, call us. 
English 

 
 

Si vous voulez ces informations dans une autre langue officielle, contactez-nous. 
French 

 
 

ᑖᒃᑯᐊ ᑎᑎᕐᒃᑲᐃᑦ ᐱᔪᒪᒍᕕᒋᑦ ᐃᓄᒃᑎᑐᓕᕐᒃᓯᒪᓗᑎᒃ, ᐅᕙᑦᑎᓐᓄᑦ ᐅᖄᓚᔪᓐᓇᖅᑐᑎᑦ. 
Inuktitut 

 
 

Hapkua titiqqat pijumagupkit Inuinnaqtun, uvaptinnut hivajarlutit. 
Inuinnaqtun 

 
 

Kīspin ki nitawihtīn ē nīhīyawihk ōma ācimōwin, tipwāsinān. 
Cree 

 
 

Tłıc̨ hǫ yatı k’èę ̀.̨ Dı wegodı newǫ dè, gots’o gonede. 
Tłı̨chǫ 

 
 

Ɂerıhtł’ıś  Dëne Sųłıné yatı t’a huts’elkër xa beyáyatı theɂą ɂat’e, nuwe ts’ën yółtı. 
Chipewyan 

 
 

Edı gondı dehgáh got’ıę  zhatıé k’éę ́ ̨ edatł’éh enahddhę nıde naxets’ę́ edahłı.́  

South Slavey 
 

 

K’áhshó got’ın̨ e xǝdǝ k’é hederı ɂedıh̨ tl’é yerınıwę nıd́ é dúle. 
North Slavey 

 
 

Jii gwandak izhii ginjìk vat’atr’ijąhch’uu zhit yinohthan jì’, diits’àt ginohkhìi. 
Gwich’in 

 
 

Uvanittuaq ilitchurisukupku Inuvialuktun, ququaqluta. 
Inuvialuktun 

 
 

WSCC Executive Services: 867-920-3834 

Toll-free: 1-800-661-0792 ext. 3834 

ᐱᔭᑦᓴᐅᑉ ᐱᓪᓗᐊᑕᖏᓐᓂᑦ ᐅᓂᒃᑳᑦ 
ᐅᓇ Safe Workplace ᐱᓕᕆᐊᒃᓴᖅ ᐋᖅᑭᒃᑕᐅᓚᐅᕐᓯᒪᔪᖅ ᐃᓱᒪᓪᓗᑎᒃ ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ 
ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑎᒍᒥᐊᖅᑎᖏᑦ, ᐱᓗᐊᖅᑐᒥᒃ ᐊᑎᓕᐅᖅᑕᐅᓯᒪᔪᑦ ᐃᖅᑲᓇᐃᔭᖅᑎᑦᑎᔩᑦ, 
ᐃᓚᒋᔭᐅᓂᐊᕐᓗᑎᒃ ᐱᓕᕆᕙᓪᓕᐊᓂᕐᒥᒃ ᐊᑐᖅᑐᓂᒃ ᐊᒻᒪ ᑭᖑᕙᓯᙱᑦᑐᓂᒃ ᐱᓕᕆᐊᖃᕈᒪᓪᓗᑎᒃ 
ᐃᖅᑲᓇᐃᔭᖅᑎᑦᑎᔩᑦ ᐱᔭᕆᐊᖃᖅᑕᖏᓐᓂᒃ. ᐊᒻᒪᓗ, ᐃᓱᒪᒋᔭᐅᖕᒪᑦ ᑎᒍᒥᐊᖅᑎᐅᔪᑦ 
ᐱᓕᕆᖃᑕᐅᓂᖅᓴᐅᓂᐊᕐᓂᖏᓐᓂᒃ ᐅᓇ Safe Workplace ᐱᓕᕆᐊᒃᓴᖅ ᐱᒋᐊᖅᑕᐅᓯᒪᓕᕐᐸᑦ, 
ᐱᓕᕆᖃᑕᐅᓚᐅᕐᓂᖏᓐᓄᑦ ᐋᖅᑭᒃᓱᐃᕙᓪᓕᐊᓂᐊᕐᒥᒃ. 

ᑐᕌᒐᕆᔭᐅᓚᐅᕐᑐᕐᓕ ᐱᓕᕆᖃᑕᐅᓂᖏᑦ ᑖᒃᑯᐊ ᑎᒍᒥᐊᖅᑎᐅᔪᑦ ᓂᐱᖏᑦ ᑐᓴᖅᑕᐅᖃᑕᐅᔪᓐᓇᕐᓗᑎᒃ 
ᐊᔾᔨᒌᙱᑦᑑᑎᓂᒃ ᐱᓕᕆᕝᕕᖃᖅᑐᓂᒃ ᐊᒻᒪ ᓄᓇᖃᖅᑐᓂᒃ ᓄᓇᑦᓯᐊᕐᒥᒃ ᐊᒻᒪ ᓄᓇᕗᒥᑦ, ᐊᒻᒪᓗ ᐊᖏᓕᕇᒃᑐᓂᒃ 
ᑭᒡᒐᖅᑐᐃᓂᕐᒧᑦ ᑕᐅᑐᒃᖢᒋᑦ ᖃᔅᓯᐅᓂᖏᑦ ᐃᖅᑲᓇᐃᔭᖅᑎᒋᔭᐅᕙᒃᑐᑦ. ᐊᒻᒪᑲᓐᓂᖅ, ᐋᖅᑭᒃᑕᐅᓯᒪᕙᒌᖅᑐᑦ 
ᖃᓄᐃᓕᐅᕈᑎᓄᑦ ᐃᓚᖃᕐᒪᑕ ᑎᒍᒥᐊᖅᑎᐅᔪᑦ ᐅᔾᔨᕆᓯᒪᔭᕆᐊᖃᖅᑕᖏᓐᓂᒃ, ᐊᔪᕈᓐᓃᖅᓴᖅᖢᑎᒃ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᖃᓄᐃᓕᐅᕈᑎᒃᓴᓂᒃ, ᐊᒻᒪᓗ ᐃᑲᔪᖅᑐᖅᑕᐅᔪᓐᓇᕐᓂᖅᒥᒃ 
ᑕᒪᒃᑯᐊᓗ ᑕᐃᒪᐃᑎᑕᐅᔪᓐᓇᓚᐅᖅᖢᑎᒃ. 

ᐅᓄᕐᓂᕐᓴᐃᑦ ᑕᒪᑐᒧᖓ ᑎᑎᕋᐅᓯᐅᓯᒪᔪᑦ ᐃᑲᔪᖅᑐᐃᓯᒪᓂᕐᓴᐃᑦ ᐆᒥᖓ Safe Workplace ᐱᓕᕆᐊᒃᓴᒥᒃ 
ᑎᑎᕋᖅᑕᐅᓯᒪᓂᖏᑦᑎᒍᑦ ᐊᒻᒪ ᐅᖃᐅᓯᐅᓯᒪᓂᖏᑦᑎᒍᑦ ᑎᒍᒥᐊᖅᑎᓂᒃ ᑕᒪᒃᑯᐊᓗ ᐱᕙᓪᓕᐊᓂᕐᒧᑦ ᑐᑭᒧᐊᕈᑎᒃᓴᓂᒃ 
ᒪᓕᒃᓯᒪᒐᓗᐊᕐᒪᖔᑦ ᐱᓕᕆᐊᒃᓴᒧᑦ. ᐅᓇ ᖃᓄᐃᓕᐅᕈᑎᒃᓴᖅ ᐊᓂᒍᑦᑎᐊᓚᐅᕐᓯᒪᔪᖅ ᐊᒻᒪᓗ ᐃᓱᒪᓕᐅᕆᓯᒪᓪᓗᑎᒃ 
ᑲᑎᖃᑎᒌᖃᑦᑕᕐᓂᖅ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐆᒥᖓ Safe Workplace ᐱᓕᕆᐊᒃᓴᒥᒃ ᑲᔪᓯᓗᓂ. 

ᐱᒋᐊᕈᑎᖓ 

Safe Workplace ᐋᖅᑭᒃᓱᖅᑕᐅᕙᓪᓕᐊᓂᖓ ᐊᒻᒪ ᑎᒍᒥᐊᖅᑏᑦ ᐃᓚᐅᓂᖏᑦ 

ᐅᓇ Safe Workplace ᐱᓕᕆᐊᒃᓴᖅ ᐋᖅᑭᒃᓱᖅᑕᐅᓚᐅᕐᓯᒪᔪᖅ ᐃᓱᒪᒋᔭᐅᓪᓗᓂ ᑎᒍᒥᐊᖅᑏᑦ ᐱᓕᕆᖃᑕᐅᓂᐊᕐᓗᑎᒃ 
ᖃᓄᐃᓕᐅᖅᐸᓪᓕᐊᓂᒃᑯᑦ, ᐱᓗᐊᖅᑐᒥᒃ ᐋᖅᑭᒃᓱᐃᕙᓪᓕᐊᓂᕐᒥᒃ ᖃᓄᐃᓕᐅᕈᑎᐅᔪᓐᓇᖅᑐᓂᒃ ᐃᖅᑲᓇᐃᔭᖅᑎᑦᑎᔨᓄᑦ. 
ᑎᒍᒥᐊᖅᑎᐅᔪᑦ ᐊᔾᔨᒌᙱᑦᑐᓂᙶᖅᑐᑦ ᐱᓕᕆᕝᕕᖏᓐᓂᒃ ᐱᔭᐅᔭᕆᐊᓕᒃᑯᑦ ᐊᒻᒪᓗ ᑕᒪᒃᑯᐊ ᐱᔭᐅᔭᕆᐊᓖᑦ 
ᐊᓯᖑᑐᐃᓐᓇᕆᐊᖃᖅᖢᑎᒃ ᖃᖓᒃᑲᓐᓂᐅᓛᖅᑐᒥᒃ. ᐱᒻᒪᕆᐊᓗᒃ ᐊᓂᒍᐃᑦᑎᐊᕐᓂᖓ Safe Workplace ᐱᓕᕆᐊᒃᓴᐅᑉ 
ᐊᒻᒪᓗ ᖃᓄᐃᓕᐅᕈᑎᒃᓴᖏᑦ ᐊᓯᔾᔨᖅᑕᐅᔪᓐᓇᕐᓗᑎᒃ ᖃᓄᐃᓕᐅᕈᑎᐅᔪᒥᓇᖅᑐᓂᒃ ᐋᖅᑭᒋᐊᖅᑕᐅᑎᑦᑎᓂᐊᕈᑎᒃ 
ᐅᕝᕙᓘᓐᓃᑦ ᐊᓯᔾᔨᖅᓯᓂᐊᕐᓂᕈᑎᒃ ᓯᕗᓂᐊᒍᑦ ᑕᐃᒪᐃᑦᑕᕆᐊᖃᖅᐸᑕ. ᑖᒃᑯᐊ ᒫᓐᓇᓕᓴᐅᓂᐊᕐᓗᑎᒃ ᐊᒻᒪᓗ 
ᐊᑐᕈᑎᖃᕐᓂᐊᕐᓗᑎᒃ, ᑎᒍᒥᐊᖅᑏᑦ ᐃᓚᐅᔭᕆᐊᖃᖅᑐᑦ. 

ᖃᓄᐃᓕᐅᕈᑎᑎᒍᑦ ᐃᓱᒪᒋᔭᐅᓇᔭᖅᑐᖅ Safe Workplace-ᖑᓂᕐᒧᑦ ᐃᓚᖃᕐᑐᑦ ᐅᑯᐊ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᑐᖅᑕᐅᖁᔭᖏᑦ ᐃᖅᑲᓇᐃᔭᖅᑎᑦᑎᔨᓄᑦ 
ᒪᓕᒃᑕᐅᔭᕆᐊᖃᖅᑐᓂᒃ. ᐅᓇ ᐱᓕᕆᐊᒃᓴᖅ ᓄᑖᓂᒃ ᐱᔪᒪᓂᖃᙱᑦᑐᖅ. ᑭᓯᐊᓂᓕ, ᐅᓇ ᐱᓕᕆᐊᒃᓴᖅ 
ᐃᑲᔪᖅᑐᐃᔾᔪᑎᐅᔪᖅ ᑎᒍᒥᐊᖅᑎᐅᔪᑦ ᐱᓕᕆᓂᕐᓴᐅᓗᑎᒃ ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ 
ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᑐᖁᔭᖏᑦᑎᒍᑦ ᒪᐅᓇ ᖃᓄᐃᓕᐅᕈᑎᖃᕈᒥᓇᕐᓂᒃᑯᑦ, ᐅᑯᓂᖓ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᒃᓴᓂᒃ ᑲᔪᓯᑎᑦᑎᓗᑎᒃ ᐊᒻᒪ 
ᐊᑦᑕᓇᔾᔭᐃᖅᓯᒪᓂᕐᒥᒃ ᐃᓕᖅᑯᓯᖃᕋᓱᖕᓂᕐᒥᒃ. ᐃᓚᐅᓗᑎ ᐋᖅᑭᒃᓱᐃᕙᓪᓕᐊᑎᓪᓗᒋᑦ Safe Workplace-ᒥ, ᐃᓱᒪᖕᒪᑕ 
ᑎᒍᒥᐊᖅᑎᐅᔪᑦ ᐱᓕᕆᐊᕆᔭᐅᔪᒥᒃ ᑲᒪᒋᔭᖃᕐᓂᕐᓴᐅᓗᑎᒃ ᐃᓚᐅᓂᕐᓴᐅᓂᐊᕐᒪᑕ ᐃᓱᒪᓕᐅᕆᕙᓪᓕᐊᓂᕐᒥᒃ 
ᐱᓕᕆᐊᖃᖅᐸᓪᓕᓚᐅᕐᓂᕐᒧᑦ.  

ᐱᔾᔪᑎᒋᔭᐅᔪᑦ ᐊᒻᒪ ᖃᓄᐃᓕᐅᕈᑎᐅᔪᑦ ᐃᓚᐅᖃᑕᐅᓂᕐᒧᑦ 

ᐱᔾᔪᑎᒋᔭᐅᓚᐅᕐᑐᕐᓕ ᑎᒍᒥᐊᖅᑎᐅᔪᑦ ᐃᓚᐅᑎᑕᐅᓗᑎᒃ ᐱᓕᕆᐊᖃᕐᓂᒃᒥᒃ ᐆᒧᖓ ᐱᓕᕆᐊᖃᕈᓐᓇᕐᓂᕐᒥᒃ ᓄᑖᓂᒃ 
ᐱᓕᕆᔾᔪᑎᐅᔪᒥᓇᖅᑐᓂᒃ ᐃᖅᑲᓇᐃᔭᖅᕕᒃᒥᑦ ᐋᓐᓂᐊᖃᖅᑕᐃᓕᓂᕐᒥᒃ ᐊᒻᒪ ᐱᕐᕈᓗᐊᕿᑦᑕᐃᓕᕙᖕᓂᕐᒥᒃ. ᐅᓇ ᓄᑖᖅ 
ᐱᓕᕆᐊᒃᓴᖅ, Safe Workplace, ᖃᓄᐃᓕᐅᕈᑎᐅᔪᒥᓇᕐᑐᓂᒃ ᐱᓕᕆᐊᖃᕐᓂᐊᕐᑐᑦ ᐃᖅᑲᓇᐃᔭᖅᑎᑦᑎᔨᐅᔪᓂᒃ 
ᐃᑲᔪᕈᑎᒃᓴᓂᒃ ᐃᖅᑲᓇᐃᔭᖅᕕᖏᓐᓂᒃ ᐊᑦᑕᓇᖅᑐᒦᑎᑦᑕᐃᓕᑎᑦᑎᓂᕐᒥᒃ ᐃᓕᖅᑯᓯᖃᓕᕋᓱᖕᓂᕐᒥᒃ. 

ᑎᒍᒥᐊᖅᑎᐅᔪᓂᒃ ᐃᓚᐅᑎᑦᑎᓂᖅ ᐱᒋᐊᖅᖢᓂ ᔪᓚᐃ 26-ᒥ ᐋᒡᒌᓯ 13-ᒧ, 2021, ᐱᓕᕆᐊᖑᓚᐅᕐᓯᒪᔪᖅ. 
ᑐᕌᒐᕆᔭᐅᓚᐅᕐᑐᕐᓕ ᐱᓕᕆᖃᑕᐅᓂᖏᑦ ᑖᒃᑯᐊ ᑎᒍᒥᐊᖅᑎᐅᔪᑦ ᓂᐱᖏᑦ ᑐᓴᖅᑕᐅᖃᑕᐅᔪᓐᓇᕐᓗᑎᒃ 
ᐊᔾᔨᒌᙱᑦᑑᑎᓂᒃ ᐱᓕᕆᕝᕕᖃᖅᑐᓂᒃ ᐊᒻᒪ ᓄᓇᖃᖅᑐᓂᒃ ᓄᓇᑦᓯᐊᕐᒥᒃ ᐊᒻᒪ ᓄᓇᕗᒥᑦ, ᐊᒻᒪᓗ ᐊᖏᓕᕇᒃᑐᓂᒃ 
ᑭᒡᒐᖅᑐᐃᓂᕐᒧᑦ ᑕᐅᑐᒃᖢᒋᑦ ᖃᔅᓯᐅᓂᖏᑦ ᐃᖅᑲᓇᐃᔭᖅᑎᒋᔭᐅᕙᒃᑐᑦ.  

ᖃᓄᐃᓕᐅᕈᑎᐅᔪᒪᔪᑦ ᐃᒪᓐᓇ ᑎᒍᒥᐊᖅᑎᓄᑦ ᐋᖅᑭᒃᑕᐅᓚᐅᕐᓯᒪᔪᖅ ᐅᑯᓂᖓ ᐃᓚᖃᖅᖢᑎᒃ: 

 ᐃᑲᔪᖅᑕᐅᕙᓪᓕᐊᓂᖅ ᐆᒧᖓ Safe Workplace ᐱᓕᕆᐊᒃᓴᒧᑦ ᐊᔾᔨᒌᙱᑦᑑᑎᓂᒃ ᑎᒍᒥᐊᖅᑎᓂᒃ 
 ᐊᔪᕈᓐᓃᖅᐸᓪᓕᐊᓂᖅ ᖃᓄᖅ ᐊᔪᕐᓇᙱᓐᓂᕐᓴᐅᓇᔭᕐᒪᖔᑦ ᑎᒍᒥᐊᖅᑏᑦ ᐱᓕᕆᐊᖃᕐᓂᕐᓴᐅᔪᓐᓇᕐᓂᖏᓐᓂᒃ 

ᐊᑦᑕᓇᖅᑐᒦᑎᑦᑕᐃᓕᑎᑦᑎᓂᕐᒥᒃ ᐃᓕᖅᑯᓯᖃᓕᕋᓱᖕᓂᕐᒥᒃ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ 
ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᒃᓴᓂᒃ 

 ᐅᔾᔨᕈᓱᓕᖅᑎᑦᑎᓂᕐᒥᒃ ᐋᖅᑭᒃᓱᐃᕙᓪᓕᐊᓂᖅ ᐆᒥᖓ Safe Workplace ᐱᓕᕆᐊᒃᓴᒧᑦ ᐅᑯᐊ ᑎᒍᒥᐊᖅᑏᑦ 
ᖃᐅᔨᒪᓂᐊᕐᓗᑎᒃ ᖃᓄᖅ ᓂᕆᐅᒋᐊᖃᕐᓂᖏᓐᓂᒃ ᐊᕐᕌᒍᒥ ᐊᒡᒋᖅᑐᒥᒃ. 

ᐱᓕᕆᖃᑕᐅᓂᖅ ᖃᓄᐃᓕᖓᑎᒋᖕᒪᖔᑦ 

ᐅᓇ ᐱᓕᕆᖃᑎᖃᕐᓂᖅ ᑐᕌᒐᖃᖅᑐᖅ ᑲᑎᕐᓱᐃᓗᑎᒃ ᑐᓴᐅᒪᔭᐅᔭᕆᐊᓕᖕᓂᒃ ᑎᒍᒥᐊᖅᑎᓄᑦ ᐃᓱᒪᒋᔭᐅᔪᓂᒃ ᒪᑐᒥᖓ 
ᐱᓕᕆᐊᖑᔪᒪᔪᒥᒃ Safe Workplace ᐱᓕᕆᐊᒃᓴᓂᒃ ᐊᒻᒪ ᐱᓕᕆᐊᖃᕈᒪᔾᔪᑎᓂᒃ, ᐊᒻᒪᓗ ᑐᓴᐅᒪᔭᐅᔭᕆᐊᓕᖕᓂ 
ᑲᑎᕐᓱᐃᓗᑎᒃ ᐱᓕᕆᐊᒥ ᐱᓕᕆᐊᖃᖅᑐᑦ ᓇᑭᙶᕐᓯᒪᖕᒪᖔᑕ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᓄᑦ ᐱᔭᐅᔭᕆᐊᓕᖕᓂᒃ. ᑎᒍᒥᐊᖅᑎᓄᑦ ᓈᒻᒪᒃᓴᙱᕝᕕᖃᕐᓂᕐᒥᒃ 
ᐱᑕᖃᖅᑎᑦᑎᑦᑕᐃᓕᒪᓚᐅᕐᑐᑦ ᐅᕙᓂ Safe Workplace ᐱᓕᕆᐊᖑᔪᒥᒃ.  

ᐱᓇᓱᒍᑎᑦ ᑎᒍᒥᐊᖅᑎᐅᔪᑦ ᖃᓄᐃᓕᔾᔪᑎᒋᓯᒪᔭᖏᓐᓂᒃ 

ᑕᒪᑐᒥᖓ ᐃᓚᐅᖃᑕᐅᓂᕐᒧᑦ ᐅᖃᐅᓯᐅᓂᑯᑦ ᑐᓴᐅᒪᔾᔪᑎᐅᓂᐊᕐᑐᑦ ᐱᕙᓪᓕᐊᔪᑎᓕᕆᓂᕐᒥᒃ ᖃᓄᐃᓕᐅᕈᑎᒃᓴᓂᒃ 
ᐆᒧᖓ Safe Workplace ᐱᓕᕆᐊᖑᔪᒥᒃ.  

ᐱᓕᕆᔾᔪᓯᖃᕈᑎ 
ᑐᙵᕕᒋᔭᐅᓚᐅᕐᑐᖅ ᐱᓕᕆᖃᑎᖃᕐᓂᕐᒥᒃ ᐊᔾᔨᒌᙱᑦᑑᑎᓂᒃ ᑎᒍᒥᐊᖅᑎᓂᒃ ᐋᖅᑭᒃᓱᐃᕙᓪᓕᐊᓂᕐᒥᒃ 
ᖃᓄᐃᓕᐅᕈᑎᒃᓴᓂᒃ ᐆᒧᖓ Safe Workplace-ᒧᑦ. ᐱᓇᓱᓚᐅᕐᓯᒪᔪᑦ ᐃᖅᑲᓇᐃᔭᖅᑎᑦᑎᔨᓂᒃ ᖃᓄᑎᒋ ᐊᖏᒐᓗᐊᖅᐸᑕ 
ᐃᓚᐅᑎᑦᑎᓗᑎᒃ ᐊᔾᔨᒌᙱᑦᑐᓂᒡᓗ ᐱᓕᕆᕝᕕᐅᔪᓂᒃ, ᐊᒻᒪᓗ ᓄᓇᖃᖅᑐᓂᒃ ᐊᔾᔨᒌᙱᑦᑐᓂᒃ ᓄᓇᑦᓯᐊᕐᒥᒃ ᐊᒻᒪ 
ᓄᓇᕗᒥᑦ. ᐅᑯᐊ ᖃᓄᐃᓕᐅᕈᑎᐅᔪᑦ ᐊᔾᔨᒌᙱᑦᑐᓂᒃ ᐊᒻᒪ ᐃᓚᐅᑎᑦᑎᓇᓱᖕᓂᕐᒥᒃ ᑕᒪᒃᑯᐊ ᓂᐱᐅᔪᑦ 
ᑐᓴᖅᑕᐅᓯᒪᔪᓐᓇᖁᓪᓗᒋᑦ ᐊᔾᔨᒌᙱᑦᑐᓂᙶᖅᑐᑦ ᐋᖅᑭᒃᓱᐃᕙᓪᓕᐊᑎᓪᓗᒋᑦ Safe Workplace ᐱᓕᕆᐊᒃᓴᒥᒃ. 

ᐱᓕᕆᐊᖃᕐᓂᕐᒧᑦ ᖃᓄᐃᓕᐅᕈᑎᒃᓴᓄᑦ ᐱᓕᕆᔾᔪᑎᐅᓚᐅᕐᑐᖅ ᐅᓇ ᐃᓱᒪᓕᐅᕆᓂᕐᒧᑦ ᑎᑎᕋᖅᑕᐅᓯᒪᔪᖅ 
ᐱᓕᕆᐊᖃᕈᒪᓂᕐᒧᑦ. ᑎᒍᒥᐊᖅᑎᐅᔪᑦ ᐅᖃᓕᒫᕈᓐᓇᓚᐅᕐᑐᑦ ᐅᖃᐅᓯᐅᓂᑯᓂᒃ ᐱᒋᐊᕈᑎᕕᓂᐅᔪᓂᒃ ᐊᒻᒪ 
ᐱᓕᕆᔾᔪᑎᒋᔭᐅᓕᖅᑐᓂᒃ ᑖᔅᓱᒥᖓ ᐱᓕᕆᐊᒃᓴᒥᒃ. ᑐᓴᖅᑎᑕᐅᔪᓐᓇᓚᐅᕐᑐᑦ ᖃᓄᐃᓕᐅᕈᑎᐅᔪᒪᔪᓂᒃ ᒪᐅᓇ ᖃᕋᓴᐅᔭᒃᑯᑦ 
ᐊᐱᖅᓱᕈᑎᓂᒃ ᑭᐅᑲᑕᖕᓂᒃᑯᑦ, ᓴᖅᑭᔮᖅᖢᑎᒃ ᐅᖃᓪᓚᑲᑕᖢᑎᒃ ᐊᒻᒪᓗ ᐅᖃᖃᑎᖃᑲᑕᒃᖢᑎ ᐊᑕᐅᓯᕐᒥᒃ.  

ᐱᓕᕆᔾᔪᑎᑦ 

ᔪᓚᐃ 26-ᒥ ᐋᒡᒌᓯ 13-ᒧ, 2021 ᐊᑯᓐᓂᖓᓂᒃ 254 ᑲᒻᐸᓂᐅᔪᑦ ᓇᖕᒥᓂᖅ ᐱᓕᕆᐊᖑᔪᑦ 
ᐅᖃᕐᕕᐅᖃᑦᑕᓚᐅᕐᓯᒪᖕᒪᑕ ᐅᖄᓚᐅᑎᒃᑯᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ ᑎᑎᕋᕐᕕᒋᔭᐅᓪᓗᑎᒃ ᐃᓚᐅᖁᔭᐅᓪᓗᑎᒃ 
ᐱᓕᕆᐊᒧᑦ ᐱᓕᕆᖃᑕᐅᔪᒪᖕᒪᖔᑕ. ᑖᒃᑯᐊ ᐅᖃᕐᕕᐅᑲᑕᒃᑐᑦ ᐊᑦᑕᑕᕈᓐᓇᐅᑎᒥᒃ ᑐᓂᔭᐅᓚᐅᕐᓯᒪᔪᑦ ᖃᕋᓴᐅᔭᒃᑯᑦ 
ᐆᒧᖓ Safe Workplace ᖃᕋᓴᐅᔭᒃᑯᑦ ᓴᖅᑭᔮᒐᖓᓄᑦ ᐊᒻᒪᓗ ᐅᖃᐅᔾᔭᐅᓪᓗᑎᒃ ᖃᐅᔨᕚᓪᓕᕈᓐᓇᕐᓂᖏᓐᓂᒃ 
ᐱᓕᕆᐊᕆᔭᐅᔪᒥᒃ ᑎᑎᕋᖅᑕᐅᓯᒪᔪᒃᑯᑦ ᐊᒻᒪᓗ ᐆᒧᖓ ᑎᑎᕋᖅᑕᐅᓯᒪᔪᓂᒃ ᓇᐃᓈᕐᓯᒪᔪᓂᒃ, ᑖᒃᑯᐊᓗ ᑕᑯᔭᒃᓴᐅᔪᑦ 
ᐅᕙᓂ ᓴᖅᑭᔮᒐᕐᒥᒃ. ᐅᓇ ᑎᑎᕋᖅᑕᐅᓯᒪᔪᖅ ᐃᓚᖃᓚᐅᕐᒥᔪᖅ ᖃᕋᓴᐅᔭᒃᑯᑦ ᖃᐅᔨᓴᕈᑎᓂᒃ ᑎᑎᕋᖁᔨᓯᒪᔪᓂᒃ ᐊᒻᒪᓗ 
ᑐᓴᖅᑎᑦᑎᓪᓗᑎᒃ ᖃᓄᖅ ᑲᑎᖃᑎᖃᕈᓐᓇᕆᐊᒃᓴᖏᓐᓂᒃ ᖃᕋᓴᐅᔭᒃᑯᑦ ᓴᖅᑭᔮᕈᓐᓇᖅᑐᒃᑯᑦ ᐊᒻᒪᓗ 
ᐅᖃᓪᓚᖃᑎᒌᖕᓂᕐᒥᒃ ᐊᓯᖏᓐᓂᒃ ᐱᓕᕆᔨᐅᖃᑕᐅᔪᓂᒃ.  

ᐃᓚᐅᑎᑕᐅᓚᐅᕐᑐᑦ ᐃᖅᑲᓇᐃᔭᖅᑎᑦᑎᔨᐅᔪᑦ ᐅᖃᕐᕕᐅᑎᓪᓗᒋ ᐅᑯᐊ 51 COR ᓇᓗᓇᐃᒃᑯᑎᑖᖅᓯᒪᔪᑦ ᑲᑐᔾᔨᖃᑎᒌ 
ᐅᖃᕐᕕᐅᓪᓗᑎᒃ ᐅᑯᓇᙵᓪᓚᕆ ᐅᑭᐅᕐᑕᖅᑐᕐᒥᒃ ᐊᑦᑕᓇᕐᔭᐃᕐᓯᒪᓂᕐᒧᑦ ᑲᑐᔾᔨᖃᑎᒌᓄᑦ. COR ᓇᓗᓇᐃᒃᑯᑎᑖᖅᓯᒪᔪᑦ 
ᑲᑐᔾᔨᖃᑎᒌᑦ ᐃᓚᐅᓂᐊᕐᒥᔪᑦ ᐅᕙᓂ Safe Workplace ᐱᓕᕆᐊᒃᓴᒥᒃ ᓲᖃᐃᒻᒪ ᐊᔪᕈᓐᓃᖅᓯᒪᓂᖏᑦ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᖃᕐᓂᕐᒥᒃ ᐊᒻᒪ 
ᐊᑐᓕᖅᑎᑦᑎᓂᕐᒥᒃ. ᖃᐅᔨᒪᓗᓂ ᑖᒃᑯᐊ ᐱᓕᕆᐊᖃᖅᑐᑦ ᐃᓚᐅᑎᓐᓂᐊᕐᓗᒋᑦ ᐅᕘᓇ Safe Workplace ᐱᓕᕆᐊᒃᓴᒥᒃ 
ᐱᒻᒪᕆᐊᓘᖕᒪᑦ ᐱᐅᓯᕚᓪᓕᖅᑎᑦᑎᓇᓱᒡᓗᓂ ᐱᓕᕆᖃᑎᒌᖕᓂᕐᒥ ᑲᒻᐸᓂᐅᔪᓂ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᖃᓕᓵᖅᑐᓂᒃ. 

ᐱᓕᕆᖃᑎᒌᖕᓂᕐᒥ ᑕᒪᑐᒥᖓ, ᖃᕋᓴᐅᔭᒃᑯᑦ ᓇᓗᓇᐃᔭᐃᔾᔪᑎᑦ ᖃᐅᔨᔭᐅᓇᓱᓚᐅᕐᑐᑦ ᑐᑭᓯᓯᒪᔭᕆᐊᒃᓴᖏᓐᓂᒃ ᐅᓇ 
ᖃᕋᓴᐅᔭᒃᑯᑦ Safe Workplace ᑎᒍᒥᐊᖅᑎᓂᒃ ᑐᓴᐅᒪᔾᔪᑎᓕᕆᓂᕐᒥᒃ ᐊᑐᐃᓐᓇᖃᕋᓗᐊᕆᐊᒃᓴᖏᓐᓂᒃ. 
ᖃᐅᔨᓇᓱᑲᑕᖕᓂᕐᒧᑦ ᖃᐅᔨᓕᓚᐅᕐᑐᑦ ᑎᒍᒥᐊᖅᑏᑦ ᐃᓚᐅᑎᓪᓗᒋᑦ ᐱᓕᕆᓂᕐᒥᒃ ᔪᓚᐃ 26-ᒥ ᐋᒡᒌᓯ 13-ᒧ 
ᐊᑯᓐᓂᖓᓂᒃ ᑕᑯᒋᐊᓚᐅᕐᓯᒪᔪᑦ 455-ᖑᓚᐅᕐᓯᒪᔪᑦ ᐊᒻᒪ 355 ᑕᑯᒋᐊᓚᐅᕐᓯᒪᓪᓗᑎᒃ Safe Workplace ᖃᕋᓴᐅᔭᒃᑯᑦ 
ᓴᖅᑭᔮᒐᖓᓂᒃ. ᐅᓇ ᐅᔾᔨᕐᓇᓗᐊᖅᑐᖅ ᓲᖃᐃᒻᒪ 254 ᑎᒍᒥᐊᖅᑏᑦ ᑐᓂᔭᐅᓚᐅᕐᓯᒪᖕᒪᑕ ᑖᔅᓱᒥᖓ ᖃᕋᓴᐅᔭᒃᑯᑦ 
ᓴᖅᑭᔮᒐᒧᑦ ᐊᑦᑕᑕᐅᑎᒥᒃ. ᐊᓯᖏᓐᓂᒃ ᖃᓄᐃᓕᐅᕈᑎᓂᒃ ᖃᕋᓴᐅᔭᒃᑯᑦ ᓴᖅᑭᔮᒐᖃᕐᕕᒃ ᓴᕿᔮᖅᑎᑦᑎᓚᐅᕐᑐᖅ ᒪᑯᓂᖓ 
ᑐᓴᐅᒪᔭᐅᔭᕆᐊᓕᖕᓂᒃ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑕᕿᕐᒧᑦ 
ᑐᓴᒐᒃᓴᖏᓐᓂᒃ SafetyNet ᐊᒻᒪᓗ ᐅᑯᓄᖓ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᓴᖅᑭᔮᒐᖓᓄᐊᕈᑎᒥ ᐊᑐᖃᑦᑕᖅᑐᓄᑦ ᑐᓴᐅᒪᔭᐅᔭᕆᐊᓕᖕᓄᑦ ᐊᒻᒪ ᖃᐅᔨᓴᕈᑎᓄᑦ. ᒫᓐᓇᐅᓂᖓᓂᒃ 
ᓇᓗᓇᓚᐅᙱᑦᑐᖅ ᕿᒥᕐᕈᐊᖃᑦᑕᖅᑐᑦ ᒫᓂ 5 ᒥᓂᑦᔅᓂᒃ, ᑖᓐᓇᓗ ᐊᑯᓂᐅᓂᕐᓴᐅᓯᒪᓪᓗᓂ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᖃᕋᓴᐅᔭᒃᑯᑦ ᓴᖅᑭᔮᒐᖓᓂᒃ ᕿᒥᕐᕈᐊᖃᑦᑕᖅᑐᓂᒃ.  

ᖃᕋᓴᐅᔭᒃᑯᑦ ᐊᐱᕐᓱᕈᑎᑎᒍᑦ ᖃᐅᔨᓴᕐᓂᖅ 

ᖃᕋᓴᐅᔭᒃᑯᑦ ᐊᐱᕐᓱᕈᑎᑎᒍᑦ ᖃᐅᔨᓴᕈᑎᓂᒃ ᐋᖅᑭᒃᓯᓚᐅᕐᓯᒪᖕᒪᑕ ᐊᑐᖅᖢᑎᒃ SurveyMonkey ᐊᒻᒪᓗ 
ᐊᑐᐃᓐᓇᐅᑎᑕᐅᓕᖅᖢᓂ ᑎᒍᒥᐊᖅᑎᓄᑦ ᔪᓚᐃ 26-ᒥ ᐋᒡᒌᓯ 13-ᒧ. ᐅᓇ ᐊᐳᕐᓱᕈᑎᑎᒍᑦ ᖃᐅᔨᓴᕈᑎ ᐊᑐᐃᓐᓇᐅᔪᖅ 
ᖃᓪᓗᓈᑎᑐᑦ, ᐅᐃᕖᑎᑐᑦ ᐊᒻᒪ ᐃᓄᒃᑎᑐᑦ ᐊᒻᒪᓗ 14-ᓂ ᐊᐱᖅᑯᑎᖃᖅᖢᓂ. ᐅᑯᐊ ᖃᐅᔨᓴᕈᑎᓄᑦ ᐊᐱᖅᑯᑎᐅᔪᑦ 
ᐊᐱᕆᓯᒪᔪᑦ ᑎᒍᒥᐊᖅᑎ ᖃᓄᐃᑦᑕᕆᐊᒃᓴᖓᓂᒃ, ᓲᕐᓗ ᓴᓇᕝᖓᓂᒃ, ᓇᓃᓐᓂᖓᓂᒃ, ᐊᐱᖅᑯᑎᓂᒃ ᑕᑕᑎᕆᔪᖅ 
ᑲᒻᐸᓂᒧᑦ ᑭᓱᓕᕆᔨᐅᖕᒪᖔᑦ, ᐊᒻᒪᓗ ᖃᓄᖅ ᐃᓱᒪᖕᒪᖔᑕ ᑐᒃᓯᕋᕈᑎᒋᔭᐅᔪᒥᒃ Safe Workplace ᐱᓕᕆᐊᒧᑦ 
ᖃᓄᐃᓕᐅᕈᑎᒃᓴᓂᒃ. ᐅᓇ ᐊᐱᖅᓲᑎ ᖃᐅᔨᓴᕈᑎ ᐱᓕᕆᐊᖑᖃᑦᑕᓚᐅᕐᑐᖅ 8 ᒥᓂᑦᔅᓂᒃ. ᐊᐱᖅᑯᑎᒋᔭᐅᓯᒪᔪᑦ 
ᐃᓚᒍᑕᕐᓂ ᑎᑎᕋᖅᑕᐅᓯᒪᔪᑦ. 

ᐊᑕᐅᓯᐅᖃᑎᒌᖕᓂᒃᑯᑦ ᐅᖃᐅᓯᖃᑲᑕᖕᓂᖅ 

ᐃᓚᖓ ᐊᐱᖅᑯᑎ ᐊᐱᕆᓯᒪᓚᐅᕐᑐᖅ ᑭᐅᔨᐅᔪᖅ ᑕᒪᑐᒥᖓ ᐱᓕᕆᐊᒃᓴᒥᒃ ᐅᖃᖃᑎᖃᕈᒪᔭᕆᐊᒃᓴᖏᓐᓂᒃ 
ᐱᓕᕆᐊᒃᓴᓕᕆᔨᒥᒃ. 6 ᑭᐅᔨᐅᔪᑦ ᐅᖃᓚᐅᕐᑐᑦ ᐅᖃᓪᓚᖃᑎᖃᕈᒪᓂᕋᖅᖢᑎᒃ ᐊᒻᒪ ᓇᓗᓇᐃᕐᓯᓪᓗᑎᒃ 
ᐅᖄᓚᐅᑎᖏᓐᓂᒃ. ᑭᓯᐊᓂᓕ ᓇᓕᐊᒃ ᑖᒃᑯᐊ ᑎᒍᒥᐊᖅᑎᐅᔪᑦ ᑭᐅᔪᓐᓃᓚᐅᕐᓯᒪᖕᒪᑕ ᐅᖃᓪᓚᖃᑎᒋᔭᐅᔪᒪᓕᕐᑎᓪᓗᒋᑦ. 

ᖃᕋᓴᐅᔭᒃᑯᑦ ᑲᑎᖃᑎᒌᖕᓂᖅ 

6-ᖏᕐᓱᕐᓗᑎᒃ ᖃᕋᓴᐅᔭᒃᑯᑦ ᑲᑎᖃᑎᒌᖕᓂᐊᓚᐅᕐᑐᑦ ᒪᕐᕈᐃᖃᑦᑕᕐᓂᐊᕐᓗᑎᒃ ᐅᓪᓗᒃᑯᑦ ᐋᒡᒌᓯ 3, 4, ᐊᒻᒪ 5-ᒥ. Zoom 
ᐊᑐᖅᑕᐅᓚᐅᕐᓯᒪᔪᖅ ᖃᕋᓴᐅᔭᒃᑯᑦ ᑲᑎᖃᑎᒌᖕᓂᐊᓕᕌᖓᑕ; ᐱᖓᓱᑦ ᑲᑎᖃᑎᒌᖕᓂᐅᔪᑦ ᑕᓪᓕᒪᓄᑦ 
ᐅᐸᒃᑕᐅᓯᒪᓚᐅᕐᑐᑦ. ᐃᓚᐅᖃᑕᐅᔪᑦ ᐃᓚᐅᓗᐊᓚᐅᕐᑐᑦ ᖃᐅᔨᕚᓪᓕᕋᓱᒃᖢᑎᒃ ᐱᓕᕆᐊᕆᔭᐅᔪᒥᒃ ᐊᒻᒪᓗ 
ᐊᐱᖅᑯᑎᒃᓴᖃᓗᐊᙱᖢᑎᒃ ᐊᒻᒪ ᐃᓱᒫᓘᑎᖃᙱᖢᑎᒃ. ᓇᐃᓈᕐᓯᒪᔪᑦ ᐅᖃᐅᓯᒃᓴᐅᓂᑯᑦ ᐅᐸᒍᑎᔪᕕᓂᕐᓄᑦ 
ᑎᑎᕋᐅᓯᐅᓯᒪᔪᑦ ᐃᓚᒍᑕᕆᔭᐅᔪᓂᒃ. 

ᑭᒃᑯᑦ ᑭᐅᔨᐅᕙᖕᒪᑕ 
ᐱᓕᕆᖃᑎᒌᖕᓂᕐᒧᑦ, 50 ᐊᐱᖅᓱᕈᑎᑎᒍᑦ ᖃᐅᔨᓴᕈᑏᑦ ᑕᑕᑎᖅᑕᐅᓚᐅᕐᓯᒪᔪᑦ ᐊᒻᒪᓗ ᐅᑯᐊ ᓇᓗᓇᐃᒃᑯᑎᒋᔭᐅᓪᓗᑎᒃ 
ᑖᒃᑯᐊ ᑭᐅᔨᐅᔪᑦ ᖃᓄᐃᓕᖓᖕᒪᖔᑕ. ᐊᑐᓂ ᖃᓄᐃᓕᖓᔾᔪᑎᐅᔪᑦ ᐃᑲᔪᕐᓂᐊᖅᑐᑦ ᐅᓇ Safe Workplace 
ᐊᑐᖅᑕᐅᔪᓐᓇᕐᓗᓂ ᑎᒍᒥᐊᖅᑎᓄᑦ. 

ᐱᓕᕆᕝᕕᐅᔪᑦ 

ᖃᓄᐃᑦᑐᓂᒃ ᐱᓕᕆᕝᕕᒋᔭᐃᑦ ᐱᓕᕆᐊᖃᖅᐸ? 

ᖃᓄᐃᑦᑑᓂᖓ ᐃᖅᑲᓇᐃᔭᖅᑎᑦᑎᔨᐅᔫᑉ ᐊᒃᑐᐃᓂᖃᕋᔭᕐᒪᑦ ᖃᓄᐃᓕᐅᕈᑎᐅᔭᕆᐊᓕᖕᓂ ᐅᑯᐊ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᒃᓴᓄᑦ ᐊᒻᒪ ᐊᑐᓕᕐᑎᑕᐅᓂᖓᓄᑦ. 

 

  

 

ᐊᓯᖏᑦ: 
ᖃᐅᔨᒪᔪᓂᒃ ᖃᐅᔨᑲᑕᒐᓱᖕᓂᖅ  
ᐃᑲᔪᕈᑎᖃᕐᓂᖅ ᐱᓕᕆᐊᒥ  
ᐅᖅᓱᐊᓗᒃᒧᑦ ᐊᒻᒪ ᒑᓴᓖᒧᑦ ᐱᔨᑦᑎᕋᐅᑎᑦ ᐊᒻᒪ ᐃᒡᓗᓕᐅᕐᓂᖅ 
ᐃᓕᓐᓂᐊᕐᓂᖅ  
ᐱᓕᕆᔾᔪᑎᓕᕆᔨᓂᒃ  
ᐱᓕᕆᔾᔪᑎᓕᕆᓂᕐᒧᑦ ᖃᐅᔨᒪᔨᓂᒃ  
ᓄᓇᖃᖅᑳᖅᑐᑦ ᒐᕙᒪᖓ  
ᓂᐅᕕᕐᕕᒃᒥᑦ ᓂᐅᕈᑕᐅᓯᒪᔪᑦ  
ᐃᑲᔪᖅᑎᐅᕙᖕᓂᖅ ᐊᒻᒪ ᓇᐅᑦᑎᐅᒃᑯᒫᖃᕐᓂᖅ 
ᐊᔪᕈᓐᓃᕐᓴᕈᑎᑦ ᑕᕆᐅᒥᐅᑕᓕᕆᓂᕐᒧᑦ 
ᑮᓇᐅᔭᓂ ᐃᑲᔪᕈᑎᒃᓴᓂᒃ ᐊᑐᖅᑐᐊᖅᑎᑦᑎᓂᖅ 
ᐃᖅᑲᓇᐃᔭᖅᕕᓕᕆᔨᒃᑯᑦ 

ᐅᓄᕐᓂᐅᔪᑦ ᐃᖅᑲᓇᐃᔭᖅᑎᑕᐅᔪᑦ 

ᖃᔅᓯᐅᖕᒪᑕ ᐃᓄᐃᑦ ᐃᖅᑲᓇᐃᔭᖅᑐᑦ ᑲᑐᔾᔨᖃᑎᒌᒋᔭᕐᓂᒃ? 

ᖃᔅᓯᐅᓂᖏᑦ ᐃᖅᑲᓇᐃᔭᖅᑐᑦ ᑲᑐᔾᔨᖃᑎᒌᓄᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᔭᐅᔭᕆᐊᓕᖕᓂ ᐊᒻᒪ ᐊᑐᕆᐊᖃᖅᑕᖏᓐᓂᒃ. ᒪᓕᒐᓕᕆᓂᒃᑯᑦ ᐊᔾᔨᒌᙱᒻᒥᖕᒪᑕ 
ᑲᒻᐸᓂᐅᔪᑦ ᐅᓄᙱᓐᓂᕐᓴᓂᒃ ᐃᖅᑲᓇᐃᔭᖅᑎᖃᖅᑐᓄᑦ ᐊᒻᒪᓗ 20 ᐅᖓᑖᓄᑦ ᐃᖅᑲᓇᐃᔭᖅᑎᖃᖅᑐᓄᑦ. 

 

 

  

33.3% 

54.2% 

12.5% 

ᐃᖅᑲᓇᐃᔮᖓ 

ᑭᓱᓕᕆᔨᐅᕕᑦ ᐃᖅᑲᓇᐃᔭᕐᕕᖕᓂ? 

ᑭᐅᔨᐅᔫᑉ ᖃᓄᐃᓕᐅᕈᑎᒋᕙᒃᑕᖓ ᑲᒻᐸᓂᒥ ᐊᒃᑐᐃᒍᑎᖃᑐᐃᓐᓇᕆᐊᖃᖅᑐᖅ ᐃᓱᒪᓕᐅᕆᓂᕐᒧᑦ ᒪᐅᓇ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᐅᓯᕚᓪᓕᕈᑎᐅᔪᓐᓇᖅᑐᓂᒃ ᐊᒻᒪ 
ᓯᕗᒧᒃᐸᓪᓕᐊᓂᒃᓴᒧᑦ. ᐅᖃᖃᑎᖃᕐᓂᖅ ᐊᔾᔨᒌᙱᑦᑑᑎᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᔨᓂᒃ ᐊᒻᒪ ᐃᓱᒪᓕᐅᕆᔨᓂᒃ ᐃᑲᔪᕈᑎᖃᕐᑐᖅ Safe Workplace 
ᐊᓂᒍᖅᑕᐅᑦᑎᐊᕈᓐᓇᕐᓗᓂ ᑲᑐᔾᔨᖃᑎᒌᓄᑦ. ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ 
(OHS) ᐱᓕᕆᔨᒻᒪᕇᑦ ᐃᓱᒪᓕᐅᕆᔪᓐᓇᕐᒪᑕ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ 
(OHS) ᐱᓕᕆᐊᓄᑦ ᐊᑐᖅᑕᐅᔭᕆᐊᓕᖕᓂᒃ, ᑕᐃᒪᓕ ᐃᓱᒪᓕᐅᕆᔪᓐᓇᖅᑐᑦ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ 
ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᕙᓪᓕᐊᓂᖓ ᓯᕗᓪᓕᐅᔾᔭᐅᓗᓂ.  

ᓇᓃᓐᓂᖏᑦ 

ᓇᓪᓕᐊᓐᓂ ᐅᑭᐅᑕᖅᑐᒥ ᐅᕝᕙᓘᓐᓃᑦ ᑲᓇᑕᒥ ᐊᕕᑦᑐᖅᓯᒪᔪᓂᑦ ᓇᒦᓐᓂᖓ ᓇᒦᕝᕕᒋᕙᑦᑕᐃᑦ? 

ᐊᔾᔨᒌᙱᑦᑐᓂᒃ ᓄᓇᖃᖅᑐᑦ ᓄᓇᑦᓯᐊᕐᒥ ᐊᒻᒪ ᓄᓇᕗᒥᑦ ᐊᔾᔨᒌᙱᑦᑐᓂᒃ ᐃᖅᑲᓇᐃᔭᕐᕕᒥᒃ ᐊᒻᒪ ᐃᖅᑲᓇᐃᔮᖃᕐᓂᕐᒧᑦ 
ᐊᒃᓱᕈᕈᑎᖃᕐᒪᑕ. Safe Workplace ᐱᓕᕆᐊᖑᕙᓪᓕᐊᓂᖓ ᐊᓯᐊᒎᕈᓐᓇᕆᐊᖃᕐᑐᖅ ᐃᑲᔪᕈᓐᓇᖁᓪᓗᒍ 
ᐊᔾᔨᒌᙱᑦᑑᑎᓂᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᒧᑦ 
ᖃᓄᐃᓕᐅᕈᑎᐅᕙᒃᑐᓄᑦ. 

 

 ᓄᓇᑦᓯᐊᕐᒦᑉᐸᑦ ᐅᕝᕙᓘᓐᓃᑦ ᓄᓇᕗᒥᑦ, ᓇᓗᓇᐃᕐᓗᒍ ᓄᓇᐃᑦ ᓇᓃᒻᒪᖔᑦ: (42 ᑭᐅᔪᑦ) 

 ᕗᐊᑦ ᓕᐊᑦ – 1 
 ᕗᐊᑦ ᒪᒃᕘᓴᓐ – 1 
 ᕗᐊᑦ ᐳᕌᕕᑕᓐᔅ – 1 
 ᕗᐊᑦ ᓯᒥᑦ – 1 
 ᕼᐊᐃ ᕆᕗ – 2 
 ᐃᓅᕕᒃ – 2 

 ᐃᖃᓗᐃᑦ – 8 
 ᐸᐅᓚᑕᒃ – 1 
 ᒥᑦᑎᒪᑕᓕᒃ – 1 
 ᑲᖏᖅᖠᓂᖅ – 2 
 ᔭᓗᓇᐃᕝ, ᓄᓇᑦᓯᐊᖅ – 22 

ᒫᓐᓇ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐃᓕᖅᑯᓯᖅ 

ᑭᐅᔨᐅᔪᑦ ᐅᖃᓚᐅᕐᑐᑦ ᑐᑭᓯᓯᒪᓂᖏᓐᓂᒃ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐃᓕᖅᑯᓯᖅᒥᒃ ᐊᒻᒪ ᐱᒻᒪᕆᐅᓂᖓᓂᒃ 
ᐃᖅᑲᓇᐃᔭᕐᕕᒃᒥᑦ ᐊᑦᑕᓇᖅᑐᒦᑦᑕᐃᓕᓂᖅ. ᐅᓄᕐᓂᕐᓴᐃᑦ ᐅᒃᐱᕈᓱᓚᐅᕐᒪᑕ ᐊᑦᑕᓇᖅᑐᒦᑦᑕᐃᓕᓂᖅ 
ᐱᒻᒪᕆᐊᓘᓂᖓᓂᒃ ᑲᒻᐸᓂ ᐊᓂᒍᐃᔪᓐᓇᑦᑎᐊᕐᓂᖓᓄᑦ, ᐊᑭᓕᒐᕐᓂᖅᖢᓂ ᐊᒻᒪᓗ ᐋᓐᓂᕈᑎᐅᔪᑦ 
ᐊᑐᖅᑕᐅᙱᑦᑐᓐᓇᕐᓂᖏᓐᓂᒃ. ᐊᑕᐅᓯᕐᓕ ᐱᐅᓯᕚᓪᓕᕈᑎᐅᔪᓐᓇᖅᑐᖅ ᑕᒪᒃᑯᐊ ᑲᒻᐸᓂᐅᔪᑦ ᐅᔾᔨᕈᓱᓕᕈᑎᒃ 
ᐱᒻᒪᕆᐅᓂᖓ ᐊᑦᑕᓇᖅᑐᒦᑦᑕᐃᓕᓂᖅᒥᒃ ᐃᓕᖅᑯᓯᖃᕆᐊᖃᓂᕐᒥᒃ ᐊᒻᒪᓗ ᐋᓐᓂᕈᑎᐅᔭᑦᑐᓂᒃ ᑲᒪᒋᔭᖃᕈᓐᓇᕐᓂᕐᒥᒃ.  

1) ᐃᖅᑲᓇᐃᔭᖅᑎᑦᑎᔨᐅᓪᓗᖓ ᖃᐅᔨᒪᔪᖓ ᑲᒪᒋᔭᕆᐊᖃᕐᑕᓐᓂ ᐃᖅᑲᓇᐃᔭᕐᕕᒃᒥᑦ 
ᐊᑦᑕᓇᖅᑐᒦᑦᑕᐃᓕᓂᕐᒥᒃ: 

ᐊᖏᖃᑎᒋᙱᑕᕋ – 2% ᐊᖏᖃᑎᖃᖅᑐᖅ – 35% ᐊᖏᖃᑎᒋᓪᓚᕆᒡᓗᒍ – 63% 

2) ᐃᖅᑲᓇᐃᔭᕐᕕᒐ ᐃᓱᒪᒋᔭᖃᖃᑦᑕᖅᑐᑦ ᐊᑦᑕᕐᓇᔾᔭᐃᖅᓯᒪᓂᕐᒥᒃ ᓇᓕᒧᑦᑐᒥᒃ ᐱᒻᒪᕆᐅᒋᔭᖃᖅᖢᑎᒃ 
ᐊᔾᔨᖓᓂᒃ ᓲᕐᓗ ᐱᕙᓪᓕᐊᓂᖅ ᐱᐅᓂᖓᓗ ᐱᓕᕆᐊᑉ: 

ᐊᖏᖃᑎᒋᙱᑕᕋ – 8% ᓇᓂᐊᖑᙱ – 8% 

ᐊᖏᖃᑎᖃᖅᑐᖅ – 35% ᐊᖏᖃᑎᒋᓪᓚᕆᒡᓗᒍ – 49% 

3) ᐃᖅᑲᓇᐃᔭᕐᕕᓐᓂᑦ ᐊᑦᑕᕐᓇᔾᔭᐃᖅᓯᒪᓂᖅ ᐱᒻᒪᕆᐅᔪᖅ ᑲᒻᐸᓂᐅᔪᒧᑦ ᐊᓂᒍᐃᑦᑎᐊᖃᑦᑕᖁᓪᓗᒍ: 

ᐊᖏᖃᑎᒋᙱᑕᕋ – 4% ᓇᓂᐊᖑᙱ – 2% 

ᐊᖏᖃᑎᖃᖅᑐᖅ – 27% ᐊᖏᖃᑎᒋᓪᓚᕆᒡᓗᒍ – 67% 

4) ᓇᖕᒥᓂᖃᖅᑏᑦ ᐊᑭᖏᓐᓂᒃ ᐊᑭᓖᔪᓐᓇᙱᑦᑐᑦ ᒪᓕᒐᓱᒃᑲᔭᕈᑎᒃ ᐊᑕᖏᕐᓗᒋᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ 
ᐊᑐᖅᑕᐅᕙᒃᑐᓂᒃ: 

ᐊᖏᖃᑎᒋᙱᓪᓚᕆᒡᓗᒍ – 20% 
ᐊᖏᖃᑎᒋᙱᑕᕋ – 43% 
ᓇᓂᐊᖑᙱ – 14% 

ᐊᖏᖃᑎᖃᖅᑐᖅ – 14% 
ᐊᖏᖃᑎᒋᓪᓚᕆᒡᓗᒍ – 6% 

 
5) ᐃᖅᑲᓇᐃᔭᕐᕕᐅᔪᒥᑦ ᐋᓐᓂᕐᓂᐅᔪᑦ ᐱᑎᑦᑎᑦᑕᐃᓕᒪᔭᒃᓴᐅᕗᑦ: 

ᐊᖏᖃᑎᖃᖅᑐᖅ – 57% ᐊᖏᖃᑎᒋᓪᓚᕆᒡᓗᒍ – 43% 

6) ᑕᐃᒃᑯᐊ ᐱᓕᕆᖃᑦᑕᖅᑐᑦ ᐊᑦᑕᕐᓇᔾᔭᐃᖅᓯᒪᓪᓗᑎᒃ ᐃᖅᑲᓇᐃᔭᕐᕕᖕᒥᑦ ᐃᓕᓴᕆᔭᐅᑦᑎᐊᖃᑦᑕᖅᑐᑦ: 

ᐊᖏᖃᑎᒋᙱᑕᕋ – 6% ᓇᓂᐊᖑᙱ – 25% 

ᐊᖏᖃᑎᖃᖅᑐᖅ – 49% ᐊᖏᖃᑎᒋᓪᓚᕆᒡᓗᒍ – 20%   

ᑭᓱᓂᒃ ᑐᓴᖅᓯᒪᕕᑕ 

ᓇᐃᒡᓕᑎᖅᓯᒪᔪᑦ 

ᑲᑎᖢᑎᒃ 50 ᖃᕋᓴᐅᔭᒃᑯᑦ ᖃᐅᔨᓴᕈᑎᐅᔪᑦ ᐱᐊᓂᒃᑕᐅᓚᐅᕐᑐᑦ ᐊᒻᒪᓗ ᑕᓪᓕᒪᑦ ᐃᓄᐃᑦ ᖃᕋᓴᐅᔭᒃᑯᑦ 
ᑲᑎᒪᖃᑕᐅᓚᐅᖅᖢᑎᒃ. ᑭᐅᔾᔪᑎᕕᓃᑦ ᑕᒪᑐᒧᖓ ᐱᓕᕆᐊᒨᖓᔪᑦ ᐃᓚᓕᐅᔾᔭᐅᓯᒪᔪᑦ ᐊᑖᒍᑦ ᑎᑎᕋᖅᓯᒪᔪᓂᒃ. 

ᐃᓱᒪᒋᔭᐅᔪᑦ ᐱᓕᕆᐊᒧᑦ ᑐᒃᓯᕋᕈᑎᓄᑦ 

ᑭᐅᔾᔪᑎᐅᔪᑦ ᐱᓕᕆᐊᒧᑦ ᑐᒃᓯᕋᕈᑎᓄᑦ ᓇᓕᒧᒌᓂᒃᑯᑦ ᐱᓕᕆᐊᖑᓚᐅᕐᑐᑦ. ᓇᑉᐸᓪᓗᐊᖏᑦ ᑎᐅᔨᐅᔪᑦ ᐆᒥᖓ 
ᐊᐱᖅᑯᑎᓂᒃ ᑭᐅᑲᑕᖕᓂᒃᑯᑦ ᐅᖃᓚᐅᕐᑐᑦ ᐊᖏᖃᑎᖃᕐᓂᕋᖅᖢᑎᒃ ᑐᒃᓯᕋᕈᑎᒋᔭᐅᔪᒥᒃ ᐱᓕᕆᐊᒃᓴᒥᒃ ᐊᒻᒪᓗ 
ᐃᓱᒪᓪᓗᑎᒃ ᐃᖅᑲᓇᐃᔭᖅᑎᑦᑎᔨᐅᔪᓂᒃ ᐃᓚᐅᑎᑦᑎᓂᖏᓐᓂᒃ ᐅᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᕙᓪᓕᐊᑎᑕᐅᓇᓱᒃᖢᓂ.  

ᑭᐅᔨᐅᔪᑦ ᐊᖏᖃᑎᖃᓚᐅᙱᑦᑐᑦ ᑐᒃᓯᕋᐅᑎᒋᔭᐅᔪᓂᒃ ᖃᓄᐃᓕᐅᕈᒪᔾᔪᑎᒃᓴᓂᒃ ᐅᖃᖅᖢᑎᒃ ᑮᓇᐅᔭᓂᒃ 
ᐱᑎᑕᐅᖃᑦᑕᕈᒪᓇᔭᕐᓂᖏᓐᓂᒃ ᐊᒻᒪᓗ ᐊᑐᕈᑎᖃᕋᓱᒋᙱᖢᑎᒃ Safe Workplace ᓇᓗᓇᐃᒃᑯᑎᓂᒃ 
“ᐸᐃᑉᐹᑐᐃᓐᓇᕐᓂᒃ.” ᐅᖃᓚᐅᕐᒥᔪᑦ ᐱᓕᕆᐊᒃᓴᓂᒃ ᓵᓚᒃᓴᖃᑦᑕᕐᓂᖅ ᐱᒻᒪᕆᐅᓛᖑᓂᖓᓂᒃ ᐊᒻᒪᓗ ᒫᓐᓇᐅᔪᖅ 
ᐱᓕᕆᓕᖅᑎᑦᑎᔾᔪᑎᐅᔪᑦ ᓇᓗᓇᐃᕐᓯᓯᒪᕙᙱᒻᒪᑕ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᓄᐃᓕᐅᕈᑎᓂᒃ ᐅᕝᕙᓘᓐᓃᑦ 
ᐊᑦᑕᓇᔾᔭᐃᖅᒪᓂᕐᒧᑦ ᓇᓗᓇᐃᒃᑯᑎᓂᒃ. ᓵᓚᒃᓴᕈᑎᐅᔪᑦ ᐱᓇᓱᒍᑎᓂᒃ ᐱᓕᕆᐊᒃᓴᓄᑦ ᑐᓐᓂᖅᑯᑎᐅᕙᖕᒪᑕ 
ᐊᑭᑭᓛᖑᔪᓄᑦ ᐊᑦᑕᓇᕐᔭᐃᖅᓯᒪᓂᕐᒨᖓᒋᖢᑎᒃ. ᐊᓯᖏᑦ ᐃᓱᒫᓘᑎᐅᔪᑦ ᐃᓚᖃᓚᐅᕐᑐᑦ ᓄᓇᕗᒥᒃ 
ᐊᑐᐃᓐᓇᖅᑕᖃᙱᓐᓂᖓᓂᒃ ᑕᒪᐃᓐᓂ ᐱᓕᕆᔾᔪᑎᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ ᐅᑯᐊ ᓄᓇᑦᓯᐊᕐᒥ ᐊᒻᒪᓗ 
ᐅᑭᐅᕐᑕᖅᑐᕐᒥᒃ ᐊᑦᑕᓇᕐᔭᐃᕐᓯᒪᓂᕐᒧᑦ ᑲᑐᔾᔨᖃᑎᒌᓄᑦ ᐊᑐᐃᓐᓇᐅᔪᓂᒃ ᓄᓇᕗᒥᑦ. 

ᐅᖃᐅᓯᖃᓚᐅᕐᒥᔪᑦ ᐃᓚᖏᑦ Safe Workplace ᐃᓕᓴᕆᔭᐅᔾᔪᑎᖓᓂ ᐆᒥᖓ COR (ᐃᓕᓴᕆᔭᐅᔾᔪᑎᒧᑦ 
ᓇᓗᓇᐃᒃᑯᑎ) ᐃᓚᒋᔭᐅᑐᐃᓐᓇᕐᓂᖓᓂᒃ ᐆᒧᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᒃᓴᒧᑦ. ᐅᖃᓚᐅᕐᒥᔪᑦ “ᐱᓕᕆᖃᑎᖃᕋᓱᒃᖢᑎ ᐊᐅᓚᑦᑎᔨᒋᔭᐅᔪᓂᒃ 
ᐃᓕᓴᕆᔭᐅᔾᔪᑎᒧᑦ ᓇᓗᓇᐃᒃᑯᑎᓕᕆᔨᓂᒃ (COR) ᐊᒃᓱᕈᓐᓇᕐᑐᖅ,” ᐊᒻᒪᓗ ᐃᓕᓴᕆᔭᐅᔾᔪᑎᖃᕈᒪᓪᓗᑎᒃ ᐆᒧᖓ 
ISO 14002-2018 ᐊᒻᒪᓗ ᐃᓕᓴᕆᔭᐅᔾᔪᑎᒧᑦ ᓇᓗᓇᐃᒃᑯᑎᓕᕆᒥ (COR) ᐊᓯᖏᓐᓂ ᓄᓇᓕᖕᓂᙶᖅᑐᓂᒃ. 

ᐃᓱᒪᒋᔭᐅᔪᑦ ᑐᒃᓯᕋᕈᑎᓄᑦ ᐱᓕᕆᔾᔪᑎᐅᔪᒥᓇᖅᑐᓂᒃ 

ᐊᐱᕆᔭᐅᑎᓪᓗᒍ ᑐᒃᓯᕋᕈᑎᐅᔪᖅ ᖃᓄᐃᓕᖓᓂᖓᓂᒃ ᐅᓇ Safe Workplace ᐱᓕᕆᔾᔪᑎᐅᔪᒥᓇᖅᑐᑦ 
ᖃᓄᐃᓕᐅᕈᑎᓄᑦ, ᐊᔪᕈᓐᓃᖅᓴᕈᑎᓂᒃ, ᑲᑎᒪᕝᕕᒃᓴᓂᒃ ᐊᒻᒪ ᐃᓕᓴᖅᓯᓯᒪᓂᖅᒥᒃ, ᐅᓄᕐᓂᖅᓴᐃᑦ ᑭᐅᔨᐅᔪᑦ 
ᓂᕈᐊᕐᓯᒪᓂᕐᓴᐅᓚᐅᕐᑐᑦ ᐊᔪᕈᓐᓃᖅᓴᕈᒪᓂᕐᒥᒃ ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) ᐱᓕᕆᖃᑎᖏᓐᓄᑦ ᐅᕙᓃᖢᑎᒃ 64%, ᐊᒻᒪ ᑭᖑᓂᐊᒍᑦ ᐃᓕᓴᕆᔭᐅᓯᒪᓂᖅ ᐅᑯᓇᙵ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᒃ (WSCC) ᐃᒪᐃᓐᓂᕐᒧᑦ Safe Workplace 
22%-ᒦᖢᓂ. 

1 2 3 4 ᑲᑎᓪᓗᒋᑦ
ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ ᓴᓈᕆᔭᐅᔪᒪᓲᓂᒃ, 
ᓴᖅᑭᔮᖅᑎᑦᑎᓂᖅ, ᐊᒻᒪ ᑐᓴᐅᒪᖃᑎᒌᖕᓂᕐᒧᑦ ᖃᓄᐃᓕᐅᕈᑕᐅᔪᑦ

10.64%   
5

21.28%   
10

23.40%   
11

44.68%   
21

 
47

ᐊᑦᑕᕐᓇᖅᑕᐃᓕᒪᓂᕐᒧᑦ ᐃᓕᓐᓂᐊᒐᒃᓴᖅ ᐊᑐᐃᓐᓇᐅᑎᑕᐅᔪᖅ ᑖᒃᑯᓇᙵᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 
ᐱᓕᕆᖃᑎᖏᓐᓂᑦ

63.83%  
30

27.66%   
13

6.38%   
3

2.13%   
1

 
47

ᑲᑎᒪᖃᑎᒌᖕᓂᒃᑯᑦ ᐅᖃᖃᑎᒌᖕᓃᑦ ᓯᕗᓕᖅᑎᓂᒃ ᑕᒪᑐᒧᖓ ᐋᓐᓂᐊᖃᖅᑕᐃᓕᒪᓂᕐᒧᑦ 
ᐊᒻᒪᓗ ᐊᑦᑕᕐᓇᖅᑕᐃᓕᒪᓂᕐᒧᑦ

6.38%   
3

25.53%   
12

38.30%   
18

29.79%   
14

 
47

ᑭᒃᑯᓕᒫᓂᑦ ᐃᓕᓴᕆᔭᐅᓯᒪᓗᑎᒃ ᐃᒪᐃᒃᑑᓂᖏᓐᓄᑦ Safe Workplace ᑖᒃᑯᓇᖓᑦ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᒃᑯᓐᓂᑦ (WSCC)

21.74%  
10

23.91%  
11

30.43%   
14

23.91%   
11

 
46

ᐃᓕᓴᖅᓯᓯᒪᓂᖅᒧᑦ ᑐᓐᓂᖁᓯᐊᖃᕐᓂᖅ ᐆᒧᖓ ᐃᖅᑲᓇᐃᔭᕐᕕᒃᒥᑦ ᐊᒃᑕᓇᖅᑐᒦᑎᑦᑕᐃᓕᓂᕐᒧᑦ 

ᐃᓕᓴᕆᔭᐅᔾᔪᑎᐅᓂᑯ ᐆᒧᖓ Safe Workplace ᐃᖅᑲᓇᐃᔭᖅᑎᑦᑎᔨᓄᑦ ᐱᒋᐊᕐᓂᐊᖅᑐᖅ 2022-ᒥ ᐊᒻᒪᓗ 
ᐃᓕᓴᕆᔭᐅᔾᔪᑎᖃᖅᑎᑦᑎᓂᕐᒥᒃ ᐃᒪᓐᓇ “Safe Workplace” ᐅᕝᕙᓘᓐᓃᑦ “Advanced Safe Workplace” 
ᒪᓕᒃᓯᒪᓗᓂᑲᑎᒪᓂᕐᒧᑦ ᐋᖅᑭᒃᑕᐅᓯᒪᔪᓂᒃ. ᐃᓕᓴᕆᔭᐅᔾᔪᑎ ᐃᓚᖃᕐᑐᖅ ᐸᐃᑉᐹᖅᑕᕐᓂᕐᒥᒃ ᐊᒻᒪᓗ ᑲᒻᐸᓂᐅᑉ 
ᐊᑎᖓ ᐅᖃᐅᓯᐅᓗᓂ  ᐅᕘᓇ WSCC Connect ᑕᑯᔭᐅᔪᓐᓇᕐᓂᐊᕐᒪᑕ ᐊᓯᖏᓐᓄᑦ ᑲᒻᐸᓂᐅᔪᓄᑦ ᐊᒻᒪ 
ᑭᒃᑯᑐᐃᓐᓇᕐᓄᑦ.  

ᐃᓕᓴᕆᔭᐅᓯᒪᓂᐅᑉ ᐱᒻᒪᕆᐅᓂᖓ 

ᐃᓚᒋᔭᐅᓪᓗᓂ ᐃᑲᔫᑎᒋᔭᐅᔪᓂᒃ ᐃᓕᓴᕆᔭᐅᔾᔪᑎᒥᒃ ᐱᓕᕆᓕᕈᒪᓂᕐᒧᑦ ᐃᑲᔪᕈᑎᐅᓇᔭᕐᓂᖓᓂᒃ ᑕᒪᒃᑯᓂᖓ 
ᐃᖅᑲᓇᐃᔭᖅᑎᐅᔪᑦ ᖃᐅᔨᒪᔪᓐᓇᕋᔭᕐᒪᑕ ᐋᓐᓂᐊᖃᖅᑕᐃᓕᓂᖅ ᐊᒻᒪ ᐊᑦᑕᓇᖅᑐᒦᑦᑕᐃᓕᒪᓂᖅ ᐱᒻᒪᕆᐅᓂᖓᓂᒃ 
ᐱᓕᕆᕝᕕᖕᒧᑦ ᐊᒻᒪᓗ ᑕᐃᒪᓐᓇ ᓄᑖᓂᒃ ᐱᔨᑦᑎᕋᖅᑕᐅᔪᒪᔪᖃᓕᕐᓗᓂ ᐊᒻᒪ ᐃᖅᑲᓇᐃᔭᕈᒪᔪᖃᕐᓂᕐᓴᐅᓗᓂ. ᐅᓇ 
ᐃᓕᓴᕆᔭᐅᔾᔪᑎᖃᕐᓂᖅ ᓇᓗᓇᐃᒃᑯᑎᐅᓇᔭᕐᒪᑦ ᐱᓇᓱᐊᖅᑕᐅᓇᓱᒃᑐᓂᒃ ᐊᑦᑕᓇᖅᑐᒦᑦᑕᐃᓕᒪᓂᕐᒧᑦ ᐊᐅᓚᑦᑎᓂᕐᒥᒃ 
ᐱᓕᕆᕝᕕᒋᔭᐅᔪᒥᒃ. ᐊᔪᕐᓇᙱᑦᑕᕌᖓᑦ ᑭᐅᔨᐅᔪᑦ ᐅᖃᖃᑦᑕᓚᐅᕐᑐᑦ ᐃᓕᓴᕆᔭᐅᔾᔪᑎ ᐃᓚᐅᖁᔭᐅᓪᓗᓂ 
ᐱᓕᕆᐊᖃᕋᓱᖕᓂᕐᒧᑦ ᐃᑲᔪᖅᑕᐅᓂᕐᓴᐅᖃᑦᑕᕐᓂᐊᕐᒪᑕ ᐱᓇᓱᒍᑎᖏᓐᓄᑦ. ᑭᖑᓪᓕᖅᐹᕐᓕ, ᑭᐅᔨᐅᔪᑦ ᐃᑲᔪᖅᑐᐃᔪᑦ 
ᑭᒃᑯᓕᒫᓂᒃ ᐃᓕᓴᕆᔭᐅᔾᔪᑎᒃᓴᖅ ᐱᓕᕆᔪᒪᔾᔪᑎᐅᔪᓐᓇᕋᔭᕐᓂᖓᓂᒃ ᐅᖃᓚᐅᕐᑐᑦ ᐃᖅᑲᓇᐃᔭᖅᑎᑦᑎᔨᐅᔪᓂᒃ 
ᐊᑦᑕᓇᖅᑐᒦᑦᑕᐃᓕᓂᖅ ᐱᒻᒪᕆᐊᓘᖃᑕᐅᓂᖓᓂᒃ ᐱᓕᕆᕝᕕᒋᔭᐅᔪᒥᒃ. 

ᐃᓕᓴᕆᔭᐅᔾᔪᑎᖃᕐᓂᖅ ᐱᒻᒪᕆᐅᙱᒻᒪᑦ 

ᑭᐅᔨᐅᔪᑦ ᐃᑲᔪᖅᑐᐃᓯᒪᙱᑦᑐᑦ ᑭᒃᑯᓕᒫᓄᑦ ᐃᓕᓴᕆᔭᐅᔾᔪᑎᒥᒃ ᐃᑲᔪᕈᑎᐅᓇᔭᕐᓂᖓᓂᒃ ᐱᓕᕆᔪᒪᓂᕐᒧᑦ ᐅᓇ 
ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅ (OHS) ᐱᓕᕆᐊᖑᒃᑲᓐᓂᕈᓐᓇᕐᓗᓂ 1/3-
ᒋᔭᐅᓚᐅᕐᑐᑦ ᑭᐅᓂᑯᓂᒃ ᑖᔅᓱᒥᖓ. ᐅᑯᐊ ᑭᐅᔨᐅᔪᑦ ᐅᒃᐱᕈᓱᓚᐅᙱᑦᑐᑦ ᑭᓇᑐᐃᓐᓇ ᐅᔾᔨᕈᓱᒐᔭᕆᐊᒃᓴᖓᓂᒃ 
ᐃᓕᓴᕆᔭᐅᔾᔪᑎᖓᓂᒃ ᑲᒻᐸᓂᖓᑕ ᐋᓐᓂᐊᖃᖅᑕᐃᓕᒪᓂᕐᒧᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐱᓕᕆᐊᖃᕐᓂᖏᓐᓄᑦ 
ᐊᒻᒪᓗ “ᐸᐃᑉᐹᖅ ᐱᓕᕆᔾᔪᑎᐅᔪᒪᓕᕐᓇᙱᒻᒪᑦ.” ᐊᓯᖏᑦᑕᐅᖅ ᐱᔾᔪᑎᒋᔭᐅᔪᑦ ᐃᑲᔪᙱᓐᓂᕐᒥᒃ 
ᐱᓕᕆᓕᕈᒪᔾᔪᑎᐅᓇᔭᖅᑐᒥᒃ ᐅᓇ ᐃᓚᖏᑦ ᐳᕌᕕᓐᓯᐅᔪᑦ ᑮᓇᐅᔭᑎᒍᑦ ᐊᑭᓕᐅᑎᒃᓴᓂᒃ 
ᐅᓄᕈᓐᓃᖅᐹᓪᓕᖅᑎᑦᑎᕙᖕᒪᑕ ᐊᒻᒪᓗ ᑮᓇᐅᔭᑎᒍᑦ ᐱᑖᖅᑎᑕᐅᕙᒃᖢᑎᒃ ᐊᒻᒪᓗ ᒪᓕᙱᓐᓂᕐᒧᑦ 
ᐊᑭᓕᐅᑎᑦᑎᔾᔪᑎᖃᖅᖢᑎᒃ ᑖᒃᑯᐊᓗᒃ ᑲᒻᐸᓂᐅᔪᑦ ᐃᖅᑲᓇᐃᔭᕐᕕᒃᒥᑦ ᐊᑦᑕᓇᖅᑐᒦᑦᑕᐃᓕᓂᖅᒧ ᐊᑐᖅᑕᐅᕙᒃᖢᑎᒃ.  

ᐊᒻᒪᓗ, ᑭᐅᔨᐅᔪᑦ ᐅᖃᓚᐅᕐᒥᔪᑦ ᐊᑦᑕᓇᖅᑐᒦᑦᑕᐃᓕᓂᖅᒧᑦ ᐱᓕᕆᐊᖃᓂᖅ ᐱᒻᒪᕆᐅᙱᓐᓂᖓᓂᒃ 
ᐱᓕᕆᐊᒃᓴᖅᑖᕋᓱᖕᓂᕐᒧᑦ ᐊᒻᒪᓗ ᐊᔪᕈᓐᓃᖅᓴᖅᑎᑦᑎᓂᖅ ᐊᒻᒪ ᓂᐅᕕᕆᐊᖃᕐᓂᖅ ᐊᒻᒪ ᑲᒪᒋᔭᖃᐃᓐᓇᕐᓂᖅ 
ᐱᖁᑎᓂᒃ ᐊᑭᑐᔪᐊᓘᓂᕋᖅᖢᒍ ᐅᑭᐅᕐᑕᖅᑐᕐᒥ. ᐊᒻᒪᓗ ᐅᓇ Safe Workplace ᓇᖕᒥᓂᖅ 
ᐅᓂᒃᑲᐅᓯᖃᑦᑕᕐᓂᒃᑰᓂᖓᓂ ᐆᒥᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ 
(OHS) ᐱᓕᕆᐊᖏᓐᓂᒃ ᑕᒪᒃᑯᐊ ᐊᑐᕐᓂᖃᕆᔭᐅᓗᐊᙱᑦᑐᖅ ᐊᒻᒪᓗ ᐱᔨᑦᑎᕋᖅᑕᐅᕙᒃᑐᑦ ᐃᓱᒪᓇᔭᙱᖢᑎᒃ 
ᑕᒪᒃᑯᓂᖓ ᐃᓕᓴᕆᔭᐅᔾᔪᑎᓂᒃ ᐃᖅᑲᓇᐃᔭᖅᑎᑦᑎᓇᓱᒃᓕᕈᑎᒃ. 

ᑭᓱ ᐱᑕᖃᙱᒻᒪᑦ ᑐᒃᓯᕋᕈᑎᒋᔭᐅᔪᒥᒃ ᐱᓕᕆᐊᒃᓴᒥ? 

ᖃᐅᔨᓴᕈᑎᓂᒃ ᑭᐅᔨᐅᓯᒪᔪᑦ ᐊᐱᕆᔭᐅᓚᐅᕐᑐᑦ ᑭᓱᓂᒃ ᐱᑕᖃᙱᒻᒪᖔᑦ ᑐᒃᓯᕋᕈᑎᐅᔪᒥᒃ Safe Workplace 
ᐱᓕᕆᐊᒃᓴᒧᑦ ᓇᓗᓇᐃᖅᑕᐅᓯᒪᓂᖓᒍᑦ ᖃᕋᓴᐅᔭᒃᑯᑦ ᐅᖃᐅᓯᐅᓯᒪᔪᓂᒃ. ᐃᓚᖏᑦ ᓈᒻᒪᓗᐊᙱᑦᑐᑦ 
ᖃᓄᐃᓕᐅᕈᑎᐅᔪᑦ ᓇᓗᓇᐃᖅᑕᐅᓚᐅᕐᒥᔪᑦ ᑭᐅᔭᐅᕙᓪᓕᐊᔪᓂᒃ ᐊᐱᖅᑯᑎᒋᔭᐅᔪᓂᒃ, ᑕᒪᒃᑯᐊ ᐅᓄᕐᓂᖅᓴᐃᑦ 
ᑭᐅᔨᐅᔪᑦ ᐃᑲᔪᖅᑕᐅᔪᒪᑎᓪᓗᒋᑦ ᖃᓄᖅ ᓂᕆᐅᒋᔭᖃᕆᐊᒃᓴᖏᓐᓂᒃ ᐱᓕᕆᐊᖃᖅᑐᑦ ᐆᒥᖓ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᒃᓴᒧᑦ ᐊᒻᒪᓗ ᐊᔪᕈᓐᓃᕐᓴᖅᑕᐅᔭᕆᐊᓕᖕᓄᑦ. 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᒃᓴᒥᒃ 
ᐃᑲᔪᖅᑕᐅᕙᓪᓕᐊᓂᖅ 

ᐅᓄᕐᑐᑦ ᑭᐅᔨᐅᔪᑦ ᐅᖃᓚᐅᕐᑐᑦ ᐱᐅᓇᔭᕐᓂᖓᓂᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑏᑦ (WSCC) “ᐃᑲᔪᖅᑎᖃᖅᐸᑕ” ᐃᖅᑲᓇᐃᔭᖅᑎᑦᑎᔨᓄᑦ ᐅᖃᕐᕕᐅᔪᓐᓇᖅᑐᓂᒃ “ᐊᑦᑕᓇᔾᔭᐃᖅᓯᒪᓂᕐᒧᑦ” 
ᐃᓱᒫᓘᑎᒋᔭᐅᔪᓂᒃ ᐃᒪᐃᑦᑐᒥᒃ ᐊᑐᖅᑐᒥᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ 
(OHS) ᐱᑕᖃᓚᐅᙱᓐᓂᖓᓂᒃ. ᐅᖃᐅᓯᕐᓄᑦ ᐃᑲᔪᖅᑎᒃᓴᖅ ᐱᑕᖃᕆᐊᖃᕆᔭᐅᔪᖅ ᐊᑐᓕᖅᑎᑦᑎᓂᖅ 
ᐃᖅᑲᓇᐃᔭᖅᑎᑦᑎᔪᓂᒃ ᐃᑲᔪᖅᑕᐅᔪᒪᙱᔾᔪᑎᐅᓇᔭᕆᐊᒃᓴᖓᓂᒃ. ᐊᒻᒪᓗ ᐃᓚᒋᓗᒍ ᐅᑯᐊ ᐃᖅᑲᓇᐃᔭᖅᑎᓄᑦ 
ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐃᑲᔪᖅᐸᓪᓕᐊᖃᑦᑕᕐᓂᖏᓐᓄᑦ, ᑭᐅᔨᐅᔪᑦ ᐅᖃᓚᐅᕐᑐᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᔪᙱᑦᑐᓂᒃ (ᓲᕐᓗ ᐃᖅᑲᓇᐃᔭᖅᑐᑦ ᐊᔪᙱᓐᓂᖏᓐᓂᒃ ᐱᓕᕆᐊᖏᓐᓂᒃ), 
ᐃᖅᑲᓇᐃᔭᖅᑎᑦ ᐊᑦᑕᓇᕐᔭᐃᖅᓯᒪᓂᖅᒥᒃ ᐊᔪᕈᓐᓃᖅᓴᕐᓂᕐᖅᒥᒃ, ᐊᒻᒪ ᐊᑦᑕᓇᕐᔭᐃᖅᓯᒪᓂᖅᒥᒃ ᒪᓕᒐᕐᓂᒃ (CSA, ISO 
ᐊᓯᖏᓪᓗ), ᐃᑲᔪᕈᑎᐅᔪᓐᓇᕐᓗᑎᒃ ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒥᒃ ᐱᓕᕆᕝᕕᖏᓐᓂᒃ.  

ᐅᓇ ᐃᑲᔪᖅᑐᐃᔨᖃᕐᓂᖅ ᐋᓐᓂᐊᖃᖅᑕᐃᓕᓂᒃᑯᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑐᑭᒧᐊᕈᑎᓂᒃ ᑎᑎᕋᕐᕕᖕᒥ 
ᐅᖃᐅᓯᐅᖃᑦᑕᓚᐅᕐᒥᔪᖅ ᑭᐅᔨᐅᔪᓄᑦ ᓇᓗᕈᔪᒃᑐᓂᒃ ᖃᓄᖅ ᐋᓐᓂᐊᖃᖅᑕᐃᓕᑎᑦᑎᓂᖅ ᐊᒻᒪ 
ᐊᑦᑕᓇᖅᑐᒦᑦᑕᐃᓕᓂᖅ ᑖᒃᑯᓇᓂ ᐊᑐᕋᔭᕐᒪᖔᑦ. ᐋᖅᑭᒃᓱᖅᑕᐅᕙᒌᖅᓯᒪᔪᓂᒃ ᐊᑐᖅᐸᓪᓕᐊᓂᖅ ᐊᒻᒪ 
ᐱᓕᕆᐊᖃᖅᐸᓪᓕᐊᓂᕐᒧᑦ ᐊᑐᕋᔭᕐᓂᖅ 

ᐃᑲᔪᖅᑎᒧᑦ ᐃᑲᔪᖅᑕᐅᓂᖅ ᐅᖃᐅᓯᐅᓚᐅᕐᒥᔪᖅ ᑕᒪᒃᑯᐊ ᑲᒻᐸᓂᐅᔪᑦ ᑐᑭᓯᓯᒪᔪᓐᓇᑦᑎᐊᕐᓂᐊᕐᒪᑕ ᒪᓕᒐᖅᑎᒍᑦ 
ᑲᒪᒋᔭᕆᐊᖃᖅᑕᖏᓐᓂᒃ ᐊᒻᒪᓗ ᖃᓄᖅ ᑲᒪᒋᔭᕆᐊᖃᖅᑕᖏᓐᓂᒃ ᐊᑐᓕᖅᑎᑦᑎᔪᓐᓇᕐᒪᖔᑦ ᓈᒻᒪᓈᕐᓯᒪᔪᒃᑯᑦ. 
ᐊᑕᐅᓯᖅ ᑭᐅᔨᐅᔪᖅ ᐃᓱᒪᓚᐅᕐᑐᖅ ᐅᓇ ᐃᑲᔪᖅᑐᐃᓂᖅ ᐃᒪᓐᓇ ᐱᓕᕆᐊᖑᔪᓐᓇᖅᑐᖅ “ᑲᑎᖃᑎᖃᕐᓂᖅ ᐊᒻᒪ 
ᖃᐅᔨᒪᓕᕐᓂᖅ ᐃᓄᖕᓂᒃ ᐃᖅᑲᓇᐃᔭᕐᕕᖏᓐᓂᒃ ᐱᕐᕈᓗᐊᕿᔪᕕᓂᕐᓂᒃ "ᖃᐅᔨᒪᓪᓚᕆᖕᓂᒃᑯᑦ" ᐅᖃᐅᓯᖃᕈᓐᓇᖅᑐᓂᒃ 
ᐊᑦᑕᓇᖅᑐᒦᑦᑕᐃᓕᓂᖅ ᐱᒻᒪᕆᐊᓘᓂᖓᓂᒃ.” ᐊᓯᖓᑦᑕᐅᖅ ᐅᖃᓚᐅᕐᒥᔪᖅ, “ᐱᓕᕆᕝᕕᖕᓂᒃ ᖃᐅᔨᓴᖅᑐᖃᕐᐸᒡᓗᓂ 
ᖃᐅᔨᒪᑦᑎᐊᖅᑐᒥᒃ ᐊᑭᓖᒍᑎᒃᓴᖅᓯᐅᙱᑦᑐᒥᒃ ᐅᕝᕙᓘᓐᓃᑦ ᑲᑉᐱᐊᓵᕆᙱᑦᑐᒥᒃ ᑭᓯᐊᓂᓕ ᐃᑲᔪᕈᓐᓇᕐᓗᓂ ᓇᐅᒃᑯᑦ 
ᐱᐅᓯᕚᓕᕆᐊᖃᕐᓂᒃᑯᑦ ᑕᒪᒃᑯᐊ ᐃᖅᑲᓇᐃᔭᖅᑎᑦᑎᔨᐅᔪᑦ “ᓈᒻᒪᒃᑐᒥ ᐊᑐᕈᓐᓇᕐᓯᓗᑎᒃ.”  

ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᖅᒧᑦ ᐊᔪᕈᓐᓃᖅᓴᕐᓂᖅ 

ᐱᑕᖃᒻᒪᕆᓚᐅᕐᑐᖅ ᐱᑕᖃᕆᐊᖃᕐᓂᖓᓂᒃ ᖃᐅᔨᓴᖅᑎᓪᓗᒋᑦ ᐊᒻᒪᓗ ᐱᑕᖃᕆᐊᖃᕐᓂᖅ ᐋᓐᓂᐊᖃᖅᑕᐃᓕᓂᕐᒥᒃ 
ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐊᔪᕈᓐᓃᖅᓴᕆᐊᖃᕐᓂᕐᒥᒃ ᐅᓄᖅᑐᓂᒃ ᑭᐅᔨᐅᔪᓂᒃ.  ᐅᓄᖅᑐᖅ ᖃᐅᔨᓴᕈᑎᓂᒃ 
ᑭᐅᔨᐅᔪᑦ ᐊᔪᕈᓐᓃᖅᓴᒃᑲᓐᓂᕈᒪᔪᑦ ᐊᒻᒪᓗ ᐊᑐᐃᓐᓇᖃᕐᓗᑎᒃ ᐊᔪᕈᓐᓃᖅᓴᕈᑎᒃᓴᓂᒃ, ᐱᓗᐊᖅᑐᒥᒃ ᓄᓇᓕᖕᓂ 
ᖃᕋᓴᐅᔭᒃᑯᑦ ᐊᑐᐃᓐᓇᖃᙱᑦᑐᓂᒃ ᐃᑲᔪᕈᑎᒃᓴᓂᒃ ᐊᒻᒪᓗ ᐅᐸᖃᑎᒌᒃᓯᒪᓂᒃᑯᑦ ᐊᔪᕈᓐᓃᕐᓴᕐᓂᖅ 
ᐊᑐᕐᓂᖅᓴᐅᔪᓐᓇᕐᓗᓂ. ᐅᓇ ᐊᔪᕈᓐᓃᖅᓴᖅᑎᑦᑎᓂᖅ ᐊᑐᐃᓐᓇᐅᖕᒥᓗᓂ ᐃᓕᑦᑎᓴᕋᐃᓗᐊᙱᑦᑐᓄᑦ ᐊᒻᒪᓗ 
ᖃᐅᔨᒪᑎᑦᑎᓗᑎᒃ ᓄᓇᓕᖕᓂ ᐱᖁᔭᕆᔭᐅᔪᓂᒃ ᐊᒻᒪ ᐊᑐᖁᔭᐅᕙᒃᑐᓂᒃ ᐃᖅᑲᓇᐃᔭᖅᑎᑦᑎᔨᓄᑦ ᐊᔾᔨᒌᙱᑦᑑᑎᓂᒃ 
ᐱᓕᕆᕝᕕᖃᐅᖅᑐᓄᑦ. ᐅᓇ WorkSafeBC ᐅᖃᐅᓯᐅᓚᐅᕐᑐᖅ ᐱᑕᖃᕐᓂᖓᓂᒃ ᐊᑐᕈᑎᖃᖅᑐᓂᒃ “ᐱᖁᔭᓂᒃ 
ᒪᓕᒍᑎᓂᒃ” ᑕᕐᕆᔭᒐᒃᓴᓂᒃ ᐃᓚᒋᔭᐅᓪᓗᑎᒃ ᐊᔪᕈᓐᓃᖅᓴᕈᑎᓄᑦ.  

ᑮᓇᐅᔭᑎᒍᑦ ᐱᓕᕆᔪᒪᓕᕈᑏᑦ ᐊᒻᒪ ᐊᑭᓕᐅᑎᐅᔭᕆᐊᓖᑦ 

ᐃᓱᒪᓕᐅᕆᓚᐅᕐᑐᑦ ᐱᔪᒪᓪᓗᑎᒃ ᑮᓇᐅᔭᑎᒍᑦ ᐱᓕᕆᔪᒪᓕᕈᑎᒃᓴᕆᔭᐅᓗᑎᒃ ᐊᒻᒪ ᐊᑭᓕᐅᑎᐅᔭᕆᐊᓖᑦ 
ᐃᓚᒋᔭᐅᓗᑎᒃ ᐆᒧᖓ Safe Workplace ᐱᓕᕆᐊᒃᓴᒧᑦ ᐅᓄᙱᓐᓂᕐᓴᐅᓚᐅᕐᑐᑦ ᐃᑲᔪᖅᑕᐅᔪᒪᓇᔭᖅᑐᓂᒃ ᐊᒻᒪ 
ᐊᔪᕈᓐᓃᖅᓴᕈᒪᓇᔭᖅᑐᓂᒃ ᐋᓐᓂᐊᖃᖅᑕᐃᓕᓂᕐᒥᒃ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒥᒃ. ᐱᔾᔪᑎᒋᔭᐅᓚᐅᕐᑐᖅ ᑕᒪᒃᑯᓂᖓ 
ᐱᓕᕆᔪᒪᓕᕈᑎᒃᓴᕆᔭᐅᔪᓂᒃ ᐃᓚᖃᓚᐅᕐᑐᑦ ᐊᓯᖏᓐᓃᑦᑐᑦ ᓄᓇᓂᒃ ᑖᒃᑯᓂᖓᑦᑕᐃᓐᓇᖅ ᐱᓕᕆᔾᔪᓯᖃᕐᓗᑎᒃ, 
ᓲᖃᐃᒻᒪ ᑮᓇᐅᔭᑎᒍᑦ ᐱᓕᕆᔪᒪᓕᕈᑎᒃᓴᕆᔭᐅᔪᑦ ᐊᒻᒪ ᐊᑭᓕᐅᑎᐅᖁᔭᐅᔪᑦ ᐃᑲᔪᕈᑎᐅᕙᖕᒪᑕ ᓇᓗᓇᐃᕐᓯᓂᕐᒥᒃ 
ᐊᑦᑕᓇᖅᑐᒦᔭᑦᑐᓂᒃ ᐃᖅᑲᓇᐃᔭᖅᑎᑦᑎᔨᓂᒃ ᐅᕝᕙᓘᓐᓃᑦ ᐱᓕᕆᕝᕕᖕᓂᒃ ᐊᒻᒪᓗ ᐃᑲᔪᕈᑎᐅᓗᓂ 
ᐊᑦᑕᓇᖅᑐᒦᑦᑕᐃᓕᓂᕐᒥᒃ ᐱᓕᕆᔨᒻᒪᕆᖕᓂᒃ ᐊᐅᓚᑦᑎᔨᓂᒃ ᐱᓕᕆᐊᖃᕈᒪᓕᖅᑎᑦᑎᓗᑎ ᐊᒻᒪ ᐃᓚᐅᑎᑦᑎᓗᑎᒃ 
ᐱᓕᕆᕝᕕᒃᒥ ᐋᓐᓂᐊᖃᖅᑕᐃᓕᓂᕐᒥ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒥᒃ ᑖᒃᑯᐊ ᑲᒻᐸᓂᐅᔪᑦ ᐱᓇᓱᒍᓐᓇᖁᓪᓗᒋ 
ᐱᐅᓯᕚᓕᖅᑎᑦᑎᓂᕐᒥᒃ ᐃᖅᑲᓇᐃᔭᕐᕕᒃᒥᑦ ᐋᓐᓂᐊᖃᖅᑕᐃᓕᓂᕐᒥᒃ ᐊᒻᒪ ᐊᑦᑕᓇᔾᔭᐃᖅᓯᒪᓂᕐᒥᒃ. ᑭᖑᓪᓕᖅᐹᕐᓕ, 
ᑮᓇᐅᔭᓕᕆᓂᒃᑯᑦ ᖃᓄᐃᓕᐅᕈᑎᖃᕈᒪᔾᔪᑏᑦ ᑎᑎᕋᖅᑕᐅᓯᒪᓚᐅᕐᑐᑦ ᑕᐃᒪᓐᓇ ᐃᑲᔫᑎᑎᒍᑦ 
ᐱᐅᓯᕚᓪᓕᖅᑎᑦᑎᔪᓐᓇᕐᓗᑎᒃ ᐋᓐᓂᐊᖃᖅᑕᐃᓕᓂᕐᒥᒃ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒥᒃ. 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᐊᑐᖅᑕᐅᑎᑦᑎᓂᖏᑦ 

ᐅᓄᙱᑦᑐᑦ ᑭᐅᔨᐅᓂᑯᑦ ᐅᖃᐅᓯᖃᓚᐅᕐᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᐊᑐᖅᑕᐅᑎᑦᑎᓂᖏᑦ ᐱᑕᖃᙱᒻᒪᑕ ᐅᕙᓂ Safe Workplace ᐱᓕᕆᐊᒃᓴᒧᑦ, ᑕᐃᒪᓐᓇᓗ 
ᐱᑕᖃᙱᑦᑐᒃᓴᐅᓪᓗᑎᒃ ᖃᐅᔨᓴᕐᓂᕐᒧᑦ ᐊᑐᖅᑕᐅᔭᕆᐊᖃᖅᑐᑦ.  

ᐱᑕᖃᕆᐊᖃᕐᓂᖅ ᐱᓕᕆᔾᔪᑎᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ 

ᐊᔪᕈᓐᓃᖅᓴᕐᓂᖅ ᐅᖃᐅᓯᐅᒃᑲᓐᓂᓚᐅᕐᑐᖅ ᐅᓄᖅᑐᓄᑦ ᑭᐅᔨᐅᔪᓄᑦ ᑕᒪᑐᒧᖓ ᐅᖃᐅᓯᖃᖅᑐᓂᒃ ᑲᒻᐸᓂᒋᔭᐅᔪᑦ 
ᐱᐅᓯᕚᓪᓕᖅᑎᑦᑎᔭᕆᐊᖃᕐᓂᖏᓐᓂᒃ ᐆᒥᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᒃᓴᒥᒃ, ᒪᐅᓇ ᐊᔪᕈᓐᓃᖅᓴᒃᑲᓐᓂᕆᐊᖃᕐᓂᒃᑯᑦ ᐊᒻᒪᓗ 
ᐊᑐᐃᓐᓇᖃᕆᐊᖃᕐᓂᕐᒥᒃ ᐊᔪᕈᓐᓃᖅᓴᕈᑎᐅᔪᓐᓇᖅᑐᓂᒃ. ᐃᓚᒋᔭᐅᓪᓗᓂ ᐊᔪᕈᓐᓃᖅᓴᕆᐊᖃᕐᓂᖅ, ᐅᓄᖅᑐᑦ 
ᑭᐅᔨᐅᔪᑦ ᐅᖃᓚᐅᓯᖃᓚᐅᕐᑐᑦ ᐊᔾᔨᒌᙱᑦᑑᑎᓂᒃ ᐃᑲᔫᑎᒃᓴᐅᔪᓐᓇᖅᑐᓂᒃ ᐃᑲᔪᕈᑎᐅᔪᓐᓇᖅᑐᓂᒃ ᓯᕗᒧᑦ 
ᐱᓕᕆᐊᖃᖅᐸᓪᓕᐊᓂᕐᒥᒃ ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ, ᒪᑯᑎᒎᓇᖅ ᓲᕐᓗ 
ᑐᓴᒐᒃᓴᓕᐊᑎᒍᑦ, ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑐᑭᒧᐊᕈᑎᓂᒃ, ᐃᖅᑲᓇᐃᔭᖅᑎᓄᑦ ᐅᖃᓕᒫᒐᒃᓴᓂᒃ, ᐊᒻᒪᓗ 
ᑕᑕᑎᕆᐊᓕᖕᓂ ᐋᖅᑭᒃᑕᐅᓯᒪᔪᓂᒃ ᑕᒪᒃᑯᐊᓗ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᐱᓯᒪᓕᕇᖅᖢᓂᔾᔪᒃ ᖃᕋᓴᐅᔭᒃᑯᑦ ᓴᖅᑭᔮᒐᖏᓐᓂᒃ ᐊᒻᒪ ᑎᑎᕋᕐᕕᐅᒍᑎᒃ.  

ᐊᓯᖏᑦ ᐃᓱᒪᓕᐊᕆᔭᐅᓚᐅᕐᑐᓪᓕ ᐅᑯᓇᙵᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 
ᖃᐅᔨᓴᖅᑎᓄᑦ (WSCC) ᐊᑐᖅᑕᐅᙱᑦᑐᑦ ᐃᓚᖃᓚᐅᕐᑐᑦ ᐊᑦᑕᓇᔾᔭᐃᓯᒪᓂᖅᒧᑦ ᐃᑲᔪᕈᑎᒃᓴᓄᑦ ᑲᑎᕐᓱᒐᕐᓂᒃ 
ᑲᒻᐸᓂᐅᔪᓄᑦ ᐅᐸᒃᑕᐅᔪᓐᓇᖅᑐᓂᒃ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᐃᓕᓐᓂᐅᕈᑎᐅᓇᔭᖅᑐᓂᒃ, ᐱᖁᑎᑖᕐᕕᐅᔪᓐᓇᖅᑐᓂᒃ, 
ᐅᖃᓕᒫᒐᓂᒃ ᐅᕝᕙᓘᓐᓃᑦ ᐱᓕᕆᔾᔪᑎᒃᓴᓂᒃ ᐃᓕᓴᕆᔭᐅᓯᒪᓗᑎᒃ ᐊᒻᒪ ᐊᖏᖅᑕᐅᓯᒪᓗᑎᒃ ᓄᓇᑦᓯᐊᕐᒥ ᐊᒻᒪᓗ 
ᓇᓗᓇᐃᖅᑕᐅᓯᒪᓗᑎᒃ ᐊᓯᖏᓐᓂᒃ ᐃᖅᑲᓇᐃᔭᖅᑎᑦᑎᔨᓂᒃ. ᐅᓇ ᐃᓱᒪᓕᐅᕆᔾᔪᑎ ᐊᔾᔨᖃᑐᐃᓐᓇᖅᑐᖅ ᓯᕗᓂᒃᓴᒥᒃ 
Safe Workplace ᖃᓄᐃᓕᐅᕈᑎᒃᓴᖏᓐᓄᑦ. 

  

19 



 • ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᑎᒍᒥᐊᖅᑏᑦ ᐃᓚᐅᓂᖏᑦ • ᑭᓱᓂᒃ ᑐᓴᖅᓯᒪᕕᑕ • 15

ᐅᖃᖃᑎᒌᖕᓂᖅ ᐃᓱᓕᑎᓪᓗᒍ 
ᑎᒍᒥᐊᖅᑏᑦ ᐅᖃᖃᑎᒋᔭᐅᓂᖏᑦ ᐊᓂᒍᐃᑦᑎᐊᕐᓂᕋᖅᑕᐅᔪᖅ ᑲᑎᒪᓂᒃᑯᑦ ᖃᓄᐃᓕᐅᕈᑎᐅᔭᕆᐊᓕᒃᑯᑦ: 
ᐊᔾᔨᒌᙱᑦᑑᑎᓂᒃ ᐱᓕᕆᔨᓂᒃ ᑐᓴᐅᒪᔭᐅᓕᖅᖢᓂ, ᑲᑐᔾᔨᖃᑎᒌᑦ ᐊᖏᓂᖏᑦᑎᒍᑦ ᐊᒻᒪᓗ ᓄᓇᑦᓯᐊᕐᒦᑦᑐᓂᒃ ᐊᒻᒪ 
ᓄᓇᕗᒦᑦᑐᓂᒃ; ᑐᓴᖅᑎᑕᐅᔪᓐᓇᓚᐅᕐᒪᑕ ᐱᔭᐅᔭᕆᐊᓕᖕᓂᒃ ᑎᒍᒥᐊᖅᑎᓄᑦ ᒪᑯᓂᖓ ᐱᓕᕆᐊᖃᕐᓂᒃᑯᑦ 
ᐋᓐᓂᐊᖃᖅᑕᐃᓕᓂᕐᒥᒃ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒧᑦ; ᐊᒻᒪᓗ ᐅᔾᔨᕈᓱᓕᖅᑎᑦᑎᓪᓗᑎᒃ Safe Workplace 
ᐱᓕᕆᐊᒥᒃ ᐅᖃᖅᕕᐅᓯᒪᔪᓂᒃ. ᑐᓴᐅᒪᔭᐅᔭᕆᐊᓖᑦ ᑲᑎᑕᐅᕙᓪᓕᐊᔪᑦ ᑎᒍᒥᐊᖅᑎᓂᒃ ᐱᓪᓚᕆᐅᖕᒪᑕ 
ᐋᖅᑭᒃᓱᐃᕙᓪᓕᐊᓂᐊᕐᓗᓂ Safe Workplace ᐱᓕᕆᐊᒃᓴᒥ ᐊᒻᒪᓗ ᑭᐅᔨᐅᔪᑦ ᐅᖃᓚᐅᖅᖢᑎᒃ ᐃᖅᑲᓇᐃᔭᖅᕕᒃᒥᑦ 
ᐋᓐᓂᐊᖃᖅᑕᐃᓕᒪᓂᕐᒥᒃ ᐊᒻᒪ ᐊᑦᑕᓇᖅᑐᒦᑦᑕᐃᓕᓂᕐᒥᒃ ᐱᓕᕆᐊᖃᕈᒪᓂᕋᖅᖢᑎᒃ ᐅᓇ ᐃᖅᑲᓇᐃᔭᕐᕕᖕᒥᑦ 
ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᑲᔪᓯᑎᑕᐅᓇᓱᒡᓗᓂ ᐊᒻᒪ ᐋᓐᓂᖅᑕᐃᓕᑎᑦᑎᓂᕐᒧᑦ 
ᑭᓯᐊᓂᓕ ᐃᑲᔪᖅᑕᐅᓂᕐᓴᐅᓗᑎᒃ ᐅᑯᓇᙵᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC). ᑕᒪᓐᓇ ᐱᓕᕆᐊᕆᐊᓂᒡᓗᒍ, ᐅᓄᕐᓂᕐᓴᐃᑦ ᑭᐅᓯᔾᔪᑎᐅᔪᑦ ᐃᑲᔪᖅᑐᐃᓯᒪᓚᐅᕐᑐᑦ ᖃᓄᐃᓕᐅᕈᑎᐅᔪᒪᔪᓂᒃ 
ᐅᕙᓂ Safe Workplace ᐱᓕᕆᐊᒧᑦ ᐋᖅᑭᒃᓱᖅᑕᐅᕙᓪᓕᐊᔪᓂᒃ. 

ᐃᓱᒪᓕᐊᕆᔭᐅᓯᒪᔪᑦ ᐆᒧᖓ Safe Workplace 
ᓯᕗᒧᑦ ᐱᓕᕆᕙᓪᓕᐊᓗᓂ ᐋᖅᑭᒃᓱᐃᑎᓪᓗᒋᑦ Safe Workplace ᐱᓕᕆᐊᒃᓴᒥᒃ ᐅᑯᓂᖓ ᐃᓱᒪᓕᐊᕆᔭᐅᓯᒪᔪᓂᒃ 
ᐃᓱᒪᔭᕆᐊᖃᖅᑐᑦ ᐅᑯᓇᙶᖅᑐᓂᒃ ᑎᒍᒥᐊᖅᑎᑦ ᑲᑎᖃᑎᒌᒃᑎᓪᓗᒋ: 

ᐊᑐᐃᓐᓇᐅᓂᖓ ᐊᒻᒪ ᐊᑐᐃᓐᓇᖃᕐᓂᖅ ᐊᔪᕈᓐᓃᖅᓴᕈᑎᒃᓴᓂᒃ ᐊᒻᒪ ᐃᑲᔫᑎᒃᓴᓂᒃ 

ᐊᓂᒍᐃᑦᑎᐊᕐᓂᐊᕐᓗᑎᒃ ᐆᒥᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) 
ᐱᓕᕆᐊᒥᒃ ᐊᒻᒪᓗ ᓯᕗᒧᑦ ᐱᓕᕆᐊᖃᕈᓐᓇᕐᓗᑎᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐃᓕᖅᑯᓯᖃᕐᓂᕐᒥᒃ, ᑎᒍᒥᐊᖅᑎᐅᔪᑦ 
ᐅᕙᑦᑎᓐᓄ ᐅᖃᓚᐅᕐᓯᒪᔪᑦ ᐊᑐᐃᓐᓇᖃᕆᐊᖃᕐᓂᖏᓐᓂᒃ ᐊᒻᒪ ᑕᒪᐅᖓ ᐊᔪᕈᓐᓃᖅᓴᕈᑎᒃᓴᓂᒃ ᐊᒻᒪ ᐃᑲᔫᑎᒃᓴᓂᒃ. 
ᐅᓄᙱᑦᑐᑦ ᑭᐅᔨᐅᔪᑦ ᓈᒻᒪᒃᓴᑲᑕᓚᐅᙱᑦᑐᑦ ᐅᖃᖃᑎᖃᕋᓱᒃᑎᓪᓗᒋᑦ ᐅᑭᐅᕐᑕᖅᑐᕐᒥ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᑲᑐᔾᔨᖃᑎᒌᓄᑦ (NSA)-ᑯᓐᓂᒃ ᐊᒻᒪᓗ ᓄᓇᕗᒥᑦ ᐱᑕᖃᙱᖢᑎᒃ. 

ᐅᑯᐊ ᐅᑭᐅᕐᑕᖅᑐᕐᒥ ᐊᑦᑕᓇᖅᑐᒦᑦᑕᐃᓕᓂᕐᒧᑦ ᑲᑐᔾᔨᖃᑎᒌᓄᑦ (NSA) ᐱᓕᕆᑎᑕᐅᓯᒪᖕᒪᑕ 
ᐊᑦᑕᓇᖅᑐᒦᑦᑕᐃᓕᓂᕐᒥᒃ ᐊᔪᕈᓐᓃᖅᓴᕈᑎᒃᓴᓂᒃ, ᐊᒻᒪᓗ ᐊᔪᕈᓐᓃᖅᓴᖅᑎᑦᑎᓂᖅ ᐊᑐᖅᑕᐅᔪᒪᓪᓗᓂ 
ᐃᖅᑲᓇᐃᔭᖅᑎᑦᑎᔨᓄᑦ ᐱᓕᕆᓕᕈᒪᓂᒃᑯᑦ, ᐱᓕᕆᖃᑎᖃᕐᓂᒃ ᐅᑭᐅᕐᑕᖅᑐᕐᒥ ᐊᑦᑕᓇᖅᑐᒦᑦᑕᐃᓕᓂᕐᒧᑦ 
ᑲᑐᔾᔨᖃᑎᒌᓄᑦ (NSA) ᓴᙱᒃᑎᑉᐹᓪᓕᖅᑎᑕᐅᔭᕆᐊᓕᒃ ᐱᓕᕆᖃᑎᒌᒍᓐᓇᕐᓂᖅᓴᐅᓂᐊᕐᒪᑕ ᐊᒻᒪ 
ᐃᓚᖃᕈᓐᓇᖅᖢᑎᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ ᐊᑦᑕᓇᔾᔭᐃᖅᓯᒪᓂᖅᒧᑦ (OHS) 
ᐃᓕᓐᓂᐊᕈᑎᐅᔭᕆᐊᓕᖕᓂᒃ ᐊᒻᒪᓗ ᐅᑯᐊ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
(WSCC) ᐃᖅᑲᓇᐃᔭᖅᑎᖏᑦ ᐊᒻᒪᓗ ᐱᔭᐅᔭᕆᐊᓕᖕᓂᒃ ᐅᑯᓄᖓ Safe Workplace ᐱᓕᕆᐊᒃᓴᒧᑦ. 

ᐃᑲᔪᖅᑐᐃᕙᓪᓕᐊᓂᖅ ᐊᓂᒍᐃᑎᑦᑎᓇᓱᒡᓗᓂ ᐆᒥᖓ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅᒧᑦ (OHS) 

ᐃᑲᔪᖅᑕᐅᔭᕆᐊᖃᕐᓂᖅ ᓇᓗᓇᐃᖅᑕᐅᖃᑦᑕᓚᐅᕐᑐᖅ ᐅᓇ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᖅ ᐊᒻᒪ 
ᐊᑦᑕᓇᔾᔭᐃᖅᓯᒪᓂᖅᒧᑦ (OHS) ᐱᓕᕆᐊᖃᕐᓂᐊᕐᓗᓂ “ᓯᕗᓂᐊᓂ” ᖃᐅᔨᓴᖅᑕᐅᓂᐊᓵᖅᑎᓪᓗᒍ ᐅᕝᕙᓘᓐᓃᑦ 
ᐊᑭᓖᑎᑕᐅᓗᑎᒃ ᐊᑐᕆᐊᖃᖅᑐᓂᒃ ᐋᖅᑭᒃᓯᓯᒪᙱᓐᓂᕐᒧᑦ ᐃᖅᑲᓇᐃᔭᖅᕕᒃᒥᑦ ᐋᓐᓂᐊᖃᖅᑕᐃᓕᓂᕐᒧᑦ ᐊᒻᒪ 
ᐊᑦᑕᓇᖅᑐᒦᑦᑕᐃᓕᓂᕐᒧᑦ ᖃᓄᐃᓕᐅᒐᒃᓴᓂᒃ. 

Safe Workplace ᖃᓄᐃᓕᐅᕈᑎᒃᓴᓂᒃ ᐋᖅᑭᒃᓱᐃᕙᓪᓕᐊᓂᖅ 

ᐅᓇ Safe Workplace ᖃᓄᐃᓕᐅᕈᑎᒃᓴᓂᒃ ᐋᖅᑭᒃᓱᐃᕙᓪᓕᐊᓂᖅ ᐃᑲᔪᕈᑎᐅᔪᓐᓇᕋᔭᕐᒪᑦ ᐱᔭᐅᔭᕆᐊᖃᖅᑐᓂᒃ 
ᒪᑯᓂᖓ ᐃᑲᔪᕈᑎᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ, ᑕᑯᔪᓐᓇᖅᖢᑎᒃ ᖃᓄᖅ ᐱᓕᕆᕝᕕᐅᔪᓄᑦ ᐊᔪᕈᓐᓃᕐᓴᕐᓂᖅ 
ᖃᓄᐃᑉᐹᓪᓕᕆᐊᒃᓴᖓᓂᒃ ᐊᒻᒪᓗ ᑐᓴᖅᑎᑦᑎᕝᕕᐅᓪᓗᓂ ᖃᓄᐃᓕᐅᖅᑕᐅᓂᐊᖅᑐᓂᒃ ᐊᒻᒪ 
ᐊᔪᕈᓐᓃᖅᓴᕈᑎᐅᔪᓐᓇᖅᑐᓂᒃ. 

ᓯᕗᓂᒃᓴᒥᒃ ᐅᖃᖃᑎᒌᖕᓂᖅ ᐊᑐᕈᑎᖃᕐᓂᕐᒥᒃ ᐊᒻᒪ ᑭᖑᕙᓯᖃᑦᑕᙱᓐᓂᕐᒥᒃ 

ᐅᓄᕐᓂᕐᓴᐃᑦ ᑎᒍᒥᐊᖅᑎᐅᔪᑦ ᐃᓚᐅᓚᐅᕐᓯᒪᔪᑦ ᐱᓕᕆᖃᑎᒌᒃᑐᓂᒃ ᔭᓗᓇᐃᒦᓚᐅᕐᑐᑦ. ᓯᕗᓂᑦᑎᓐᓂ 
ᐱᓕᕆᖃᑎᒌᖕᓂᐅᔪᑦ ᐋᖅᑭᒃᓱᐃᓂᕐᒥᒃ ᐆᒥᖓ Safe Workplace ᐱᓕᕆᐊᒃᓴᒥᒃ, ᔭᓗᓇᐃᒥᐅᑕᐅᙱᑦᑐᓂᒃ 
ᖃᐅᔨᑎᑦᑎᒃᑲᓐᓂᕆᐊᖃᖅᑐᑦ ᑎᒍᒥᐊᖅᑎᓂᒃ, ᐊᒻᒪᓗ ᐱᓕᕆᖃᑕᐅᙱᑦᑐᓂᒃ ᑎᒍᒥᐊᖅᑎᓂᒃ ᖃᐅᔨᑎᑦᑎᑲᑕᖕᒥᓗᑎᒃ.  

ᐃᓚᒍᑕᐃᑦ 
ᐃᓚᒍᑕᖅ A: ᑎᒍᒥᐊᖅᑎᐅᑉ ᐃᓚᐅᓂᖓᓄᑦ ᖃᕋᓴᐅᔭᒃᑯᑦ ᖃᐅᔨᓴᕈᑎ 
ᐃᓚᒍᑕᖅ B: ᑎᒍᒥᐊᖅᑏᑦ ᐅᖃᕐᕕᐅᓯᒪᔪᑦ 
ᐃᓚᒍᑕᖅ C: Safe Workplace ᐅᖃᒪᔭᐅᑕᐅᓂᐊᖅᑐᓄᑦ ᑎᑎᕋᖅᓯᒪᔪᑦ 
ᐃᓚᒍᑕᖅ D: Safe Workplace ᐅᖃᒪᔭᐅᑕᐅᓂᐊᖅᑐᓄᑦ ᑎᑎᕋᖅᓯᒪᔪᑦ, ᓇᐃᓈᖅᓯᒪᔪᖅ 
ᐃᓚᒍᑕᖅ E: ᓴᖅᑭᑕᐅᔪᖅ ᐋᖅᑭᒃᓱᖅᑕᐅᓯᒪᔪᖅ ᖃᕋᓴᐅᔭᒃᑯᑦ ᑲᑎᒪᔾᔪᑎᓄᑦ 
ᐃᓚᒍᑕᖅ F: ᐱᓕᕆᐊᖑᓂᑯᑦ ᐊᑐᕐᓂᕐᓴᑦ ᖃᕋᓴᐅᔭᒃᑯᑦ ᑲᑎᒪᔾᔪᑎᓄᑦ 

